
 2275 ᖁᑦᑎᖕᓂᖅᓴᖅ ᕿᑎᐊᓂ ᐊᖅᑯᑎ ᑲᓇᖕᓇᒥᑦ, ᐃᒡᓗᕐᔪᐊᖅ 300  

 ᐆᒃᕕᐅᓪ, ᐋᓐᑎᐊᕆᐅ  

ᐅᖄᓚᐅᑎᑦ: (416) 364-8820 

 

ᖃᐅᔨᒋᐊᖅᑐᑦ: ᓵᓚᒧᓂ ᐊᒧᓄ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 

 ᑯᐊᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I 

 

ᐅᖄᓚᐅᑎᑦ:  (867) 983-4603; ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ samuno@nirb.ca  

  (867) 983-4607; ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ cbarker@nirb.ca    

 

ᖃᐅᔨᒋᐊᕈᑐᐅᔪᑦ ᐅᓪᓗᐃᑦ: ᒫᔾᔨ 26-28, 2019 

 

ᑭᖑᓪᓕᖅ ᖃᐅᔨᒋᐊᕐᓂᐅᓚᐅᖅᑐᖅ: ᐋᒡᒋᓯ 14-16, 2018 

 

ᐅᓂᒃᓕᐅᖅᑐᖅ: ᓵᓚᒧᓂ ᐊᒧᓄ 

 

ᐊᔾᔨᓕᐅᖅᑐᖅ: ᓵᓚᒧᓂ ᐊᒧᓄ 

 

ᖃᓕᐊᓂ ᐊᔾᔨᓕᐊᖅ:  ᕿᒥᕐᕈᔭᐅᓂᖓ ᐅᔭᕋᖕᓂᐊᖅᑕᒥ ᓈᓴᐅᑎᓕᖕᒥ 1-ᒥ ᓄᓘᔭᕐᓂ ᐅᔭᕋᖕᓂᐊᕐᕕᖓᑕ 

ᐃᓂᒋᔭᖓᓂ   

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 5 ᓄᓘᔮᓂ ᐅᔭᕋᕐᓂᐊᕐᕕᒃ  

1  ᓇᓗᓇᐃᔭᐃᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐋᖅᑭᑦᑕᐅᓚᐅᖅᓯᒪᕗᑦ ᐅᖃᓕᒫᕐᕕᑎᒍᑦ 10 ᐊᒻᒪᓗ 12-ᒥ 

ᐊᖏᕈᑕᐅᔪᒥ ᐃᓄᖕᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᑯᐃᓐ ᑭᒡᒐᖅᑐᖅᑕᐅᓪᓗᓂ ᑲᓇᑕᒧᑦ (ᓄᓇᕗᒻᒥ 

ᐊᖏᕈᑎᖓᓂ), ᐊᒻᒪᓗ ᑲᒪᒋᔭᖃᖅᐳᖅ ᑭᖑᓂᐊᒍᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᐅᔪᒥ ᓇᐅᑦᑎᖅᓱᕐᓂᖓᓂ ᐱᓕᕆᐊᒃᓴᐅᔪᒧᑦ 

ᒪᓕᒃᖢᓂ ᐃᓚᖓ 7-ᒥ ᐅᖃᓕᒫᕐᕕᑎᒍᑦ 12-ᒥ ᓄᓇᕗᒻᒥ ᐊᖏᕈᑎᖓᓂ ᐊᒻᒪ ᓈᓴᐅᑎᓖᑦ 135(4) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ 2013, ᓵᑉᑕᒥ 14 (NuPPAA). ᐅᓇ ᐅᓂᒃᑳᓕᐊᖅ ᑐᓂᓯᕗᖅ 

ᑕᑯᔭᐅᓂᐅᔪᓂ ᐊᒻᒪ ᓇᓂᔭᐅᓂᐅᔪᓂ ᐊᑐᓚᐅᖅᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓂᒋᔭᖓᓂ ᐳᓚᕋᕐᓂᐅᔪᒥ 

ᓄᓘᔮᓂ ᐅᔭᕋᕐᓂᐊᕐᕕᒃ ᐃᓂᒋᔭᖓᓂ ᒫᔾᔨ 26-ᒥ 28, 2019-ᒧᑦ ᐃᓚᒋᔭᐅᓪᓗᓂ ᑲᑎᒪᔨᒃᑯᑦ ᓇᐅᑦᑎᖅᓱᐃᓐᓇᕐᓂᖓᓂ 

ᐊᖏᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ ᒪᓕᒃᖢᓂ ᐱᔭᕆᐊᖃᕐᓂᐅᔪᒥ ᐃᓚᒋᐊᖅᑕᐅᔪᒥ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ 

ᓈᓴᐅᑎᓕᖕᒥᑦ 005-ᒥ.  

1.1 ᑐᕌᒐᐃᑦ ᐱᔾᔪᑎᐅᔪᕐᓗ ᖃᐅᔨᒋᐊᕐᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᕆᐊᕐᓂᖓᑦ ᑐᕌᕈᑎᖃᓚᐅᖅᐳᖅ, ᐊᒻᒪ ᖃᓄᑎᒋ ᓄᓇ ᓄᓇᒥᐅᑕᐃᓪᓘᓐᓃᑦ 

ᐱᓕᕆᐊᖑᒻᒪᖔᑕ, ᐱᓕᕆᐊᖑᒐᓗᐊᕐᒪᖔᑕ ᐃᓗᐊᓂ ᐃᓱᒪᓕᐅᕆᔭᐅᕌᓂᒃᓯᒪᔪᒥ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 

ᐋᖅᑭᒃᑕᐅᓯᒪᓂᖏᑎᒍᑦ ᐃᓚᒋᐊᖅᑕᐅᔪᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᓂᔭᐅᓯᒪᓂᖓᑎᒍᑦ ᓄᓘᔮᓂ ᐅᔭᕋᕐᓂᐊᕐᕕᒻᒧᑦ, 

ᒪᓕᒃᖢᒍ ᐃᓚᖓ 12.7.2(b) ᓄᓇᕗᒻᒥ ᐊᖏᕈᑎᖓᓂ.  

 

ᖃᐅᔨᓴᐃᓂᕐᒧ ᖃᐅᔨᔭᐅᔪᐃᑦ ᐅᕙᙵᑦ ᐃᓂᒋᔭᐅᔪᒥ ᐳᓚᕋᕐᓂᐅᔪᒥ ᐃᒪᐃᓐᓂᐊᖅᐳᖅ, ᐊᔪᕐᓇᙱᑐᐊᕌᖓᑦ, 

ᐃᓚᓕᐅᔾᔭᐅᖃᑦᑕᕐᓂᐊᖅᐳᖅ ᐆᒃᑐᕋᐃᓂᐅᔪᒥ ᐊᑑᑎᓕᖕᓂ ᐊᒃᑐᐃᓂᐅᔪᓄᑦ ᐱᓕᕆᐊᖑᔪᒧᑦ, ᑐᓂᓯᓗᓂ ᐅᖃᐅᓯᒃᓴᓂ 

ᐱᔭᕆᐊᓕᖕᓂ ᐱᓕᕆᔨᐅᔪᓄᑦ ᐊᑐᓕᖅᑎᑦᑎᓂᕐᒧᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᓄᓇᒥᒃ ᓄᓇᒥᐅᑕᐃᓪᓘᓐᓃᑦ 

ᐊᑐᖅᑕᐅᓂᖓᓄᑦ ᐊᖏᕈᑕᐅᔪᓄᑦ, ᐊᒻᒪᓗ ᐊᑐᖅᑕᐅᒃᑲᓐᓂᕐᓂᐊᖅᐳᑦ ᖃᐅᔨᓴᐃᓂᕐᒧᑦ ᑕᒻᒪᖅᓯᒪᙱᑦᑎᐊᕐᓂᖓᓂ 

ᓇᓚᐅᑦᑖᕆᓂᐅᔪᓂ ᐃᓗᐊᓃᑦᑐᓂ ᐱᓕᕆᐊᖑᔪᒧᑦ ᐊᒃᑐᐊᓂᖃᕐᑐᕕᓂᕐᓂᒃ ᐅᓂᒃᑳᓕᐊᒥᑦ ᒪᓕᒃᑐᒥ ᐃᓚᖓᓐᓂ 12.7.2 ᓄᓇᕗᒻᒥ 

ᐊᖏᕈᑎᖓᓂ ᐊᒻᒪᓗ ᐃᓚᖓᓂ 135 (3)-ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ.  

 

1.2 ᖃᓄᐃᒍᑎᐅᓯᒪᔪᑦ ᓄᓘᔮᓂ ᐅᔭᕋᖕᓂᐊᕐᕕᖓᓂ ᐱᓕᕆᐊᖑᔪᒧᑦ ᐊᒻᒪᓗ ᐃᓚᒋᐊᕈᑎᖏᑦ 

ᑎᑎᕋᖅᑕᐅᕐᖓᖅᓯᒪᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ 

ᑎᑎᕋᖅᑕᐅᕐᖓᖅᓯᒪᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ ᐊᖏᖅᑕᐅᔪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᓯᐱᕆ 2012-ᒥ, 

ᐊᒻᒪ ᐹᕙᓐᓛᓐᑯᓐᓄ, ᐃᓚᖃᖅᐳᖅ ᐱᕙᓪᓕᐊᑎᑦᑎᓂᕐᒥ ᒪᑐᐃᖓᔪᒥ ᐱᓕᕆᐊᖑᔪᒥᑦ ᓴᕕᒃᓴᒥᑦ ᐅᔭᕋᖕᓂᐊᕐᕕᖕᒥᑦ ᕿᑭᖅᑖᓘᒃ 

ᐅᐊᖕᓇᖓᓂ, ᐊᒻᒪ ᑐᕌᖓᖃᓯᐅᑎᔪᓂᒡᓗ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐃᓚᖃᖅᑐᑦ ᐊᑐᕐᓂᕐᒥᑦ ᓴᖅᑭᔮᕙᒌᖅᑐᒥ 

ᓄᓘᔭᕐᓄᑦ ᐊᖅᑯᑎᒥ ᐊᑯᓐᓂᖓᓂ ᕿᙳᐊᓂ ᖑᒻᒪ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᓄᓘᔮᓂ, ᑐᓚᒃᑕᕐᕖᑦ ᕿᙳᐊᓂ ᐊᒻᒪ 

ᐃᒃᐱᑭᑦᑐᕐᔪᐊᖕ `ᒥ, ᐊᒻᒪ ᓄᓇᓯᐅᑎᑯᑖᑉ ᐊᖅᑯᑖ ᑲᓲᒪᔪᖅ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᑕᐃᑯᖓ ᐃᒃᐱᑭᑦᑐᕐᔪᐊᕐᒥ 

ᑐᓚᒃᑕᕐᕕᖓᓄᑦ (ᓄᓇᙳᐊᖅ 1). ᑕᐃᒫᒃ ᑐᒃᓯᕋᐅᑕᐅᕐᖓᓚᐅᕐᒪᑦ, ᓴᕕᒃᓴᖅ ᐅᓯᔭᐅᓇᔭᓚᐅᖅᐳᖅ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ 

ᓄᓇᓯᐅᑎᑯᑖᒃᑯᑦ ᓂᒋᕐᒧᑦ ᑐᓚᒃᑕᕐᕕᖕᒧᑦ ᑕᕝᕙᓂ ᐃᒃᐱᑭᑦᑐᕐᔪᐊᕐᒧᑦ. ᐊᕐᕌᒍᓕᒫᒥ ᐃᓯᑲᑦᑕᕐᓂᕐᒥᑦ ᓴᕕᕋᔭᒃᓴᒥᑦ ᑕᐃᑰᓇ ᓯᑯᓰᓚᕐᒥᐅᑦ 

ᐃᒪᖓᓂ ᐊᒻᒪ ᕿᑭᖅᑖᓘᑉ ᑯᐸᐃᓪᓗ ᑕᕐᕋᖓᑕ ᐃᑭᕋᓴᖓᒍᑦ ᓂᐅᕕᐊᒃᓴᐅᔭᖅᑐᓕᕐᓗᑎᒃ ᔫᕋᑉᒥ, ᐊᑐᕐᓗᑎ ᓇᖕᒥᓂᖅ ᓴᓇᐅᒐᕐᓂᒃ 

ᓯᑯᓂ ᓱᕋᑦᑎᕆᔾᔪᑎᓂ ᓴᕕᕋᔭᒃᓴᒥᑦ ᐅᓯᑲᑦᑕᐅᑎᓂᑦ. ᑕᐃᒪᐃᓚᐅᖅᑎᓪᓗᒋᑦ ᑐᓂᓯᓂᕐᒥᑦ ᓄᓘᔮᓂ ᐅᔭᕋᕐᓂᐊᕐᕕᒃ 

ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005 ᑎᓯᐱᕆ 28, 2012-ᒥᑦ, ᐃᓚᓕᐅᑎᓯᒪᕐᔪᐊᖅᑐᑦ ᑕᐃᑲᓂ ᑎᑎᕋᖅᑕᐅᕐᖓᖅᓯᒪᔪᖅ 

ᓄᓘᔮᓂ ᐅᔭᕋᕐᓂᐊᕐᕕᒃ ᓴᓇᔭᐅᓚᐅᙱᑦᑐᑦ ᐊᖏᕈᑕᐅᓯᒪᒐᓗᐊᖅᑎᓪᓗᒍ ᐅᕘᓇ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ 

ᓈᓴᐅᑎᓕᖕᒥ 005-ᒥ, ᐃᓚᒋᓪᓗᓂᒋᑦ: ᑐᓚᒃᑕᕐᕕᒃ ᑖᕙᓂ ᐃᒃᐱᑭᑦᑐᕐᔪᖕᒥ, ᓄᓇᓯᐅᑎᑯᑖᑉ ᐊᖅᑯᑖ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ 

ᑖᕗᖓ ᐃᒃᐱᑭᑦᑐᕐᔪᐊᑉ ᑐᓚᒃᑕᕐᕕᖓᓄᑦ, ᐊᒻᒪ ᓴᓇᓂᕐᒥᑦ ᓯᑯᓂ ᓱᕋᑦᑎᕆᔾᔪᑎᓂ ᓴᕕᕋᔭᒃᓴᒥᑦ ᐅᓯᑲᑦᑕᐅᑎᓂ.  

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 6 ᓄᓘᔮᓂ ᐅᔭᕋᕐᓂᐊᕐᕕᒃ  

 
ᓄᓇᙳᐊᖅ 1: ᐱᓕᕆᓂᐅᑉ ᓇᒦᓐᓂᖓᓂ ᓄᓇᙳᐊᖅ 

 

ᐋᖅᑭᒋᐊᖅᑕᐅᓂᖓ ᓯᕗᓪᓕᕐᒥ ᐱᓕᕆᐊᖑᔪᒥ ᐅᕘᓇ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒧᑦ 

ᐊᖏᖅᑕᐅᓇᓱᐊᖅᑐᒥ  

ᔮᓐᓄᐊᕆ 2013-ᒥᑦ, ᐹᕙᓐᓛᓐᑯᑦ ᑐᒃᓯᕋᓚᐅᖅᑐᑦ ᐊᓯᔾᔨᕆᐊᕈᑎᒥᑦ ᓯᕗᓪᓕᕐᒥ ᓄᓘᔮᓂ ᐅᔭᕋᕐᓂᐊᕐᕕᒃ, ᐊᖏᖅᑕᐅᓯᒪᓂᖓᑎᒍᑦ, 

ᐃᓚᒋᐊᖅᓯᒍᒪᔪᑦ ᐱᓕᕆᐊᒃᓴᐅᑉ ᐃᓗᓕᖏᓐᓂ ᐊᒻᒪ ᖃᓄᐃᓕᐅᕐᓂᐅᔪᑦ ᐃᑲᔪᖅᓯᖅᑕᐅᓂᕐᒧᑦ ᑭᒡᓕᖃᖅᑐᓂ ᐅᔭᕋᖕᓂᐊᕐᓂᕐᒧᑦ 

ᖃᓄᐃᓕᐅᕐᓂᐅᔪᓂ ᐱᒋᐊᕐᓂᐊᖅᑐᓂ ᓴᓇᓚᐅᙱᓐᓂᖏᓐᓂ ᓄᓇᓯᐅᑎᑯᑖᑉ ᐊᖅᑯᑖᓂ ᐊᒻᒪ ᐃᒡᓗᖁᑎᖏᑦ ᑖᕙᓂ 

ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᖕᒥ (ᓄᓇᙳᐊᖅ 2). ᐱᓗᐊᙳᐊᖅᑐᒥᑦ, ᐹᕙᓐᓛᓐᑯᑦ ᐊᖏᖅᑕᐅᓇᓱᐊᖅᑐᑦ ᐊᑐᕐᓂᕐᒧᑦ ᕿᙳᐊᓂ 

ᓄᓘᔭᕐᓄᑦ ᐊᖅᑯᑎᒥ ᐅᓯᑲᑦᑕᕐᓂᕐᒧᑦ ᐅᓄᙱᓐᓂᖅᓴᓂ ᓴᕕᕋᔭᒃᓴᒥᑦ ᕿᙳᐊᑉ ᑐᓚᒃᑕᕐᕕᖓᓄᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᓯᑯᓯᒪᙱᑎᓪᓗᒍ ᑭᓯᐊᓂ, ᓄᓇᓯᐅᑎᑯᑖᑉ ᐊᖅᑯᑖᓂ ᐱᕙᓪᓕᐊᑎᑕᐅᓂᖓᓄᑦ, ᐃᒃᐱᑭᑦᑐᕐᔪᐊᕐᒥ ᑐᓚᒃᑕᕐᕕᐊᑕ ᐊᒻᒪ ᐅᒥᐊᕐᔪᐊᑦ 

ᐱᔾᔪᑎᒃᓴᖃᖅᑐᒧᑦ-ᓴᓇᔭᐅᓯᒪᓂᖓᓂ ᓴᕕᕋᔭᒃᓴᒥᑦ ᐅᓯᑲᑦᑕᐅᑎᓂᑦ ᐅᖓᕙᕆᐊᖅᑕᐅᓗᑎ ᐅᒥᐊᕐᔪᐊᒃᑰᖅᑎᑦᑎᓂᖅ ᕿᙳᐊᑎᒍᑦ 

ᓈᒻᒪᒃᑐᒥ ᑮᓇᐅᔭᓕᐅᕈᑕᐅᓕᕈᓂ ᐃᑲᔪᖅᓱᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ (ᐱᒋᐊᓕᕋᑖᖅᑎᓗᒍ ᑮᓇᐅᔭᓕᐅᕈᑎᑦ ᐱᓕᕆᒋᐊᕐᓂᖓ 

ᑐᒃᓯᕋᕈᑕᐅᔪᒧᑦ). ᑕᐃᒪᐃᓐᓂᖓᓄᑦ, ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ ᑐᒃᓯᕋᐅᑕᐅᔪᖅ 

ᐊᓯᔾᔩᓚᐅᖅᐳᖅ ᐅᓯᑲᑦᑕᕐᓂᕐᒧᑦ ᐊᖅᑯᑎᖓᓂ ᓂᒋᖅᐸᓯᖕᒥ ᐊᖅᑯᑎᖓᓂ ᐅᕘᓇ ᓯᑯᓰᓚᕐᒥᐅᑦ ᐃᒪᖓᓂ ᐅᐊᖕᓇᒧᑦ ᐊᖅᑯᑕᐅᔪᒧᑦ 

ᐅᕘᓇ ᑕᓯᐅᔭᖅᑎᒍᑦ. ᒪᓕᒃᑐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓂᖓᓂ ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ 

ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᒧᑦ ᑐᒃᓯᕋᐅᑕᐅᔪᒥ, ᐱᓕᕆᐊᖑᔪᖅ ᐋᖅᑭᒋᐊᖅᑕᐅᓯᒪᓂᖓᒍᑦ ᐊᖏᖅᑕᐅᓚᐅᖅᐳᖅ ᐃᖏᕐᕋᓯᓂᖓᓄᑦ 

ᐊᒻᒪ ᓄᓘᔮᓂ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005 ᐃᓚᒋᐊᕈᑕᐅᓚᐅᖅᑐᖅ ᐊᒻᒪ ᑐᓂᔭᐅᒃᑲᓐᓂᖅᖢᓂ 

ᒪᐃ 28, 2014-ᒥ. 

 

ᐃᓱᒪᒋᔭᐅᓂᖓ ᐱᓕᕆᐊᖑᓕᕐᓂᖓᓄᑦ 2 ᐱᕙᓪᓕᐊᑎᑦᑎᓂᕐᒧᑦ ᑐᔅᓯᖃᐅᑦ ᑲᔪᓰᓐᓇᖅᑐᑯᖅ, ᓅᕕᐱᕆ 8, 2017 ᐹᕙᓐᓛᓐᑯᑦ 

ᑐᓂᓯᓚᐅᖅᑐᑦ “ᓄᓘᔭᕐᓄᑦ ᐊᖅᑯᑎᒥ ᐊᑐᕆᐊ, ᓇᔪᖅᑕᐅᔪᖅ ᐊᒻᒪ ᐅᖅᓱᐊᓗᐃᑦ ᐱᐅᓯᑎᒋᐊᖅᑕᐅᓂᖏᑦ” ᑐᔅᓯᕋᐅᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᓂᐊᕐᓗᓂ. ᐊᖏᓂᖓ ᑕᕝᕙᓂ ᑐᔅᓯᕋᐅᒻᒥᑦ ᐱᖃᓯᐅᔾᔨᔪᖅ ᐱᐅᓯᑎᒋᐊᖅᑕᐅᓂᖏᑦ 

ᓄᓘᔭᕐᓄᑦ ᐊᖅᑯᑎᒥ ᑲᒪᒋᔭᖃᕐᓗᑎ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ ᐊᐅᓚᓂᖏᓐᓄᑦ ᐱᔾᔪᑕᐅᔪᑦ, ᐃᓚᒋᐊᕐᓗᒍ 15 ML ᐅᖅᓱᐊᓗᖃᐅᑦ 

ᒫᓐᓇᐅᔪᒥᑦ ᐅᖅᓱᐊᓗᖃᕐᕕᒻᒥᑦ ᕿᓐᖑᐊᓂ ᑐᓚᑦᑕᕕᒻᒥ ᐊᒻᒪ ᐋᖅᑭᑦᑕᐅᓂᖏᑦ ᓄᑖᖅ 280-ᓄᑦ ᐃᓄᓐᓄᑦ ᐊᑐᖅᑕᐅᔪᓐᓇᖅᑐᖅ 

ᕿᓐᖑᐊᓂ ᑐᓚᑦᑕᕕᒻᒥ. ᓱᑲᑦᑐᒥᑦ ᕿᒥᕐᕈᓂᖃᓚᐅᖅᑎᓪᓗᒋᖅᑦ ᐊᑦᑐᐊᓂᓕᓐᓂᑦ ᑎᑎᕋᖅᓯᒪᔪᓂᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᑖᒃᑯᐊ ᐹᕙᓐᓛᓐ ᐃᒪᐃᔅᓯᒪᖏᑦᑐᑦ ᑕᑯᔅᓴᐅᑎᑦᑎᓗᑎ ᐱᓕᕆᐊᖑᔪᒪᓯᒪᔪᑦ ᐃᓛᒃᑰᖅᑐᑎᑦ ᐊᒻᒪ 

ᐊᔾᔨᖃᕐᓇᓂ ᐱᓕᕆᐊᖑᓕᕐᓂᖓᓄᑦ 2 ᐱᕙᓪᓕᐊᑎᑦᑎᓂᕐᒧᑦ ᑐᔅᓯᕋᐅᒻᒥᑦ. ᓅᕕᐱᕆ 17, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑐᓂᓯᓚᐅᖅᑐᑦ ᑎᑎᖅᑲᒥᑦ ᑐᑭᒧᐊᖅᑎᑦᑎᔪᑦ ᐹᕙᓐᓛᑯᓐᓂᑦ ᐋᖅᑭᒋᐊᖅᑕᐅᓗᓂ ᐊᒻᒪ ᑐᓂᔭᐅᒃᑲᖃᓂᕐᓗᓂ ᑐᔅᓯᕋᐅᑦ 

ᑕᑯᔅᓴᐅᑎᑦᑎᒍᓐᓇᓕᑐᐊᕈᓂ ᐱᓕᕆᔭᐅᔪᒪᔪᑦ ᐃᒻᒥᑰᖅᑐᑎᑦ ᐊᒻᒪ ᑲᑎᓐᖓᓂᖃᓪᓚᕆᖏᑦᑐᑦ ᐱᓕᕆᐊᖑᓕᕐᓂᖓᓄᑦ 2 

ᐱᕙᓪᓕᐊᑎᑦᑎᓂᕐᒧᑦ ᑐᔅᓯᕋᐅᒻᒥᑦ, ᐊᒻᒪ ᓇᓗᓇᐃᖅᑕᐅᑲᓐᓂᖅᑐᖅ ᓈᒻᒪᑦᑐᓂᑦ ᐃᑲᔪᖅᑐᐃᔪᓂᑦ ᑐᑭᓯᒋᐊᕈᑎᓂᑦ 

ᐱᑕᖃᕆᐊᖃᕋᔭᖅᑐᑦ ᖃᐅᔨᓴᕐᓗᒋᑦ ᐃᖅᑲᓴᐃᔮᖑᔪᒪᔪᑦ ᐃᓱᒪᒋᔭᐅᓚᐅᖅᓯᒪᖏᑦᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

 

 

ᓄᓇᙳᐊᖅ 2: ᐱᒋᐊᓕᕋᑖᖅᑎᓗᒍ ᑮᓇᐅᔭᐃᑦ ᐱᔭᐅᕙᓪᓕᐊᔪᓄᑦ ᐱᒋᐊᕈᑕᐅᔪᖅ ᓄᓘᔮᓂ ᐅᔭᕋᕐᓂᐊᕐᕕᒃ  

 

ᐱᕙᓪᓕᐊᑎᑦᑎᓂᕐᒧᑦ ᐃᓚᒋᐊᖅᓯᓂᕐᒥᑦ ᐃᓚᒋᐊᕈᑕᐅᔪᖅ 

ᑎᓯᐱᕆ 8, 2017, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓚᐅᖅᑐᑦ ᑎᑎᖅᑲᒥᑦ ᐹᕙᓐᓛᑯᓐᓂᑦ ᖃᐅᔨᑎᑦᑎᔪᑦ ᓂᕆᐅᓐᓂᖃᖅᑐᑎ 

ᐹᕙᓐᓛᓐᑯᑦ 2017 ᐅᑐᕆᐊᓄᑦ ᐅᓯᕕᐅᕙᒃᑐᓄᑦ ᐊᐅᓚᓂᖏᓐᓄᑦ ᑎᑭᑦᑎᒐᔭᖅᑐᑦ ᐊᒻᒪ ᐅᖓᑕᐅᔾᔨᒍᓐᓇᑐᕐᓘᓐᓃᑦ (5-7%-ᒥᑦ) 4.2 

ᒥᓕᐊᓐ ᑕᓐᓂ ᐊᕐᕌᒍᑕᒫᒥᑦ (Mt/a) ᑭᓪᓕᖓ ᓴᖅᑭᖅᑎᑕᐅᓯᒪᔪᖅ ᐅᖃᖅᓯᒪᓂᖏᓐᓄᑦ ᐊᒻᒪ ᖃᓄᐃᓐᓂᕆᒋᐊᓕᖏᓐᓄᑦ 179(b) 

ᓄᓘᔮᓂ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005-ᒥ. ᑎᓯᐱᕆ 12, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓚᐅᖅᑐᑦ ᐱᓂᕋᖅᖢᑎᒃ ᓄᑖᙳᕆᐊᖅᑎᑦᑎᓂᕐᒧᑦ ᐊᒻᒪ ᑎᑎᕋᐃᓪᓗᑎᒃ ᖄᒃᑲᓐᓂᐊᒍᑦ ᐅᓂᒃᑳᕆᔭᕆᐊᖃᕐᓂᐅᔪᓂ 

ᐹᕙᓐᓛᑯᓐᓂᑦ ᑭᖑᓪᓕᖅᐹᖑᔪᓂ ᐅᓯᔭᐅᓂᐅᔪᓂ ᐅᓄᕐᓂᖏᓐᓂ 2017-ᒧᑦ ᓇᓗᓇᐃᖅᑕᐅᒃᐸᑕ, ᐃᓚᖃᖅᑐᒥ ᖃᐅᔨᓴᐃᓂᐅᔪᒥ 

ᐱᑕᖃᑐᐃᓐᓇᕆᐊᓕᖕᓂ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ ᐱᔾᔪᑎᖃᖅᑐᒥ ᖄᖏᐅᑎᓂᐅᔪᓂ ᐊᖅᑯᒻᒥ 

ᐅᓯᑲᑦᑕᕐᓂᐅᔪᓄᑦ ᐅᑯᓂᖓ ᓇᓚᐅᑦᑖᕆᔭᐅᔪᓄᑦ ᐅᕝᕙᓘᓐᓃᑦ ᐱᔪᓐᓇᖅᑎᑕᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑲᔪᖏᖅᓴᐃᒃᑲᓐᓂᓚᐅᖅᑐᑦ ᐹᕙᓐᓛᓐᑯᓐᓂ ᑐᔅᓯᕋᐅᑎᒨᖅᑕᐅᓗᓂ ᐃᓚᒋᐊᖅᓯᓂᕐᒧᑦ ᑕᐃᒎᓯᓂᒃ ᐊᒻᒪ ᖃᓄᐃᓕᖓᓂᐅᔪᓂᒃ 179(b) 

ᓄᓘᔮᓂ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓂᑦ ᐹᕙᓐᓛᒃᑯᑦ ᓇᓗᓇᐃᖅᓯᑉᐸᑕ ᐊᒻᒪ ᐊᑭᕋᑐᕐᓗᑎ ᒪᓕᓐᓂᕐᒧᑦ ᓯᕗᓂᔅᓴᒥᑦ. ᐹᕙᓐᓛᓐ 

ᑭᖑᓂᐊᒍᑦ ᓇᓗᓇᐃᖅᓯᓚᐅᖅᑐᑦ ᐅᑯᐊᖑᓪᓚᕆᖕᓂᖏᓐᓂᑦ ᐅᖁᒪᐃᓐᓂᐅᔪᓂ ᓴᕕᕋᔭᒃᓴᒥᑦ 2017-ᒥ 4.54 ᒥᓕᐊᓐ ᑕᓐᖑᓂᖏᓐᓂ 

(Mt), ᑭᒡᒐᖅᑐᐃᔪᖅ ᖃᓂᒋᔭᐸᓗᖏᓐᓂᑦ 7.5% ᐅᖓᑕᐅᔾᔨᔪᓄᑦ ᑭᒡᓕᐅᔪᒥ ᓇᓗᓇᐃᖅᑕᐅᓯᒪᔪᒥ ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓐᓂ.  

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᐊᐃᑉᕆᓕ 2018 ᐱᒋᐊᕐᓂᖓᓂ, ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᙵᕕᖃᖅᑐᒥ 2018-ᒥ ᓴᖅᑭᑎᑦᑎᓂᐅᔪᒥ ᓱᒃᑲᓂᖓᓂ ᓇᓚᐅᑦᑖᕈᑕᐅᔪᑦ ᒫᓐᓇᐅᔪᒥ ᑭᒡᓕᐅᔪᒥ 4.2 ᒥᓕᐊᓐ ᑕᓐᓂ 

ᐊᕐᕌᒍᑕᒫᒥᑦ (Mt/a) ᑎᑭᐅᑎᔭᐅᓇᔭᕐᓂᖓᓂ ᐅᒃᑐᐱᕆᒥ ᐊᖏᒡᓕᒋᐊᖅᑐᓄᑦ ᐋᖅᑭᒋᐊᖅᑕᐅᓂᖏᓐᓄᑦ ᐊᐅᓚᑕᐅᓂᐅᔪᓂ 

ᐅᔭᕋᖕᓂᐊᕐᕕᖕᒥ. ᐹᕙᓐᓛᓐᑯᑦ ᓇᓗᓇᐃᖅᓯᓚᐅᕆᕗᑦ ᓴᖅᑭᑎᑦᑎᓂᐅᔪᒥ ᑭᒡᓕᐅᔪᑦ ᑎᑭᐅᑎᔭᐅᒍᑎᒃ ᓯᕗᓂᐊᓂ ᐊᕐᕌᒎᑉ ᓄᙳᐊᓂ 

ᐊᒻᒪ ᐅᔭᕋᖕᓂᐊᕐᓂᕐᒧᑦ ᐊᐅᓚᑕᐅᓂᐅᔪᑦ ᓄᖅᑲᕆᐊᖃᕋᔭᖅᐳᑦ ᒪᓕᖕᓂᕐᒧᑦ ᑭᒡᓕᐅᔪᓄᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ, 

ᐊᖏᔪᒥ ᐊᒃᑐᐃᓂᖃᕋᔭᖅᐳᖅ ᐃᖅᑲᓇᐃᔭᖅᑎᐅᔪᓄᑦ ᐊᒻᒪ ᑳᓐᑐᕌᒃᑎᐅᔪᓄᑦ ᐊᒻᒪᓗᑦᑕᐅᖅ ᓄᖅᑲᖅᑎᑦᑎᓂᐅᔪᓂ ᐊᓯᖏᓐᓄᑦ 

ᑐᕌᖓᓂᓕᖕᓂ ᐊᒻᒪ ᑐᕌᖓᓂᖃᙱᑦᑐᓂ ᐃᑲᔫᑎᓂᒃ ᓄᓘᔮᓂ ᐅᔭᕋᕐᓂᐊᕐᕕᒃ. ᐹᕙᓐᓛᓐ ᐅᔾᔨᕆᓚᐅᕆᕗᑦ ᐊᖏᒡᓕᒋᐊᕐᓂᐅᔪᒥ 

ᓴᕕᕋᔭᒃᓴᒥᑦ ᓴᖅᑭᑎᑦᑎᓂᐅᔪᒥ ᐊᒻᒪ ᐅᓯᔭᐅᓂᖓᓄᑦ ᐱᔪᓐᓇᖅᑎᑦᑎᓇᔭᖅᐳᖅ ᐹᕙᓐᓛᓐᑯᓐᓂ ᐱᓕᕆᖃᑎᒌᖕᓂᐅᔪᓂ 

ᐱᓕᕆᑦᑎᐊᒃᑲᓐᓂᕐᓂᐅᔪᓂ ᐱᑕᖄᓂᒃᑐᓂ ᓂᐅᕕᐊᒃᓴᖃᖅᐸᒃᑐᓄᑦ, ᑕᐃᒫᒃ ᐊᑭᑐᔫᑎᓂᒃ ᐊᐅᓚᑕᐅᓂᖏᓐᓄᑦ 

ᖁᑦᑎᒃᓯᒋᐊᖅᑕᐅᓂᖏᓐᓂ ᐱᔪᒪᓂᐅᔪᒧᑦ ᓴᕕᕋᔭᒃᓴᒥᑦ, ᐃᑲᔪᖅᓱᐃᓇᔭᖅᑐᒥ ᐊᑯᓂᐅᔪᒃᑯᑦ ᐱᕙᓪᓕᐊᔪᓐᓇᕆᐊᒃᓴᖏᓐᓂ ᓄᓘᔮᓂ 

ᐅᔭᕋᕐᓂᐊᕐᕕᒃ.  

 

ᒪᓕᒃᑐᒥ, “ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ, ᐅᖅᓱᐊᓗᒻᒥᒃ ᑐᖅᑯᖅᓯᒪᓂᕐᒧᑦ ᐊᒻᒪ ᕿᙳᐊᓂ ᑐᓚᒃᑕᕐᕕᖕᒥ ᑐᔪᕐᒥᕕᖕᒥ 

ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᖕᒥ” (ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎ) ᑐᓂᔭᐅᓚᐅᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐹᕙᓐᓛᓐᑯᓐᓂᑦ ᐊᐃᑉᕆᓕ 30, 2018-ᒥ. ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᐃᓚᖃᖅᐳᖅ 

ᐊᖏᒡᓕᒋᐊᖅᓯᓂᐅᔪᒥ ᐊᖏᓛᖓᓂ ᐱᓂᐅᔪᒥ ᓴᕕᕋᔭᒃᓴᒥᑦ ᐅᓯᔭᐅᔪᓐᓇᕋᔭᖅᑐᒥ ᓄᓇᓯᐅᑎᒃᑯᑦ ᓄᓘᔭᕐᓂ ᐃᓂᒋᔭᖓᓂ ᕿᙳᐊᓂ 

ᑐᓚᒃᑕᕐᕕᖓᓄᑦ ᐅᕘᓇ ᓄᓘᔭᕐᓄᑦ ᐊᖅᑯᑎᒥ 4.2 ᒥᓕᐊᓐ ᑕᓐᓂ ᐊᑐᓂ ᐊᕐᕌᒍᒥ (Mt/a) 6 ᒥᓕᐊᓐ ᑕᓐᓂ ᐊᕐᕌᒍᑕᒫᒧᑦ (Mt/a) 

(ᐱᔭᕆᐊᖃᖅᑐᒥ ᑎᑭᐅᒪᔪᓄᑦ 83-ᓂ ᐅᑎᕐᔭᖅᑐᓄᑦ ᐃᖏᕐᕋᓂᐅᔪᓂ ᓴᕕᕋᔭᒃᓴᒥᑦ ᐅᓯᑲᑦᑕᖅᑎᐅᔪᓂᑦ ᓂᐅᕕᐊᒃᓴᐅᔭᖅᑐᕐᓗᑎᒃ 

ᓯᑯᖃᙱᑎᓪᓗᒍ ᐊᕐᕌᒍᒥ), ᐊᒻᒪᓗᑦᑕᐅᖅ ᐃᓚᒋᐊᖅᑕᐅᔪᒥ 15 ᒥᓕᐊᓐ ᓖᑕ ᐅᖅᓱᐊᓗᖃᐅᑎᖃᕐᕕᒃᓴᒥ ᐱᑕᖄᓂᒃᑐᒥ ᐅᖅᓱᐊᓗᒻᒥᒃ 

ᑐᖅᑯᖅᓯᒪᕝᕕᐅᔪᒥ ᕿᙳᐊᓂ ᑐᓚᒃᑕᕐᕕᖓᓂ, ᐊᒻᒪᓗ ᐃᓕᔭᐅᓂᖓᓂ ᓄᑖᖑᔪᒥ 380-ᓄᑦ ᐃᓄᖕᓄᑦ ᑐᔪᕐᒥᕕᒃᓴᐅᔪᒥ ᕿᙳᐊᓂ 

ᑐᓚᒃᑕᕐᕕᖓᓂ. ᐱᓇᓱᐊᕐᓂᕐᒧᑦ ᐅᑯᓂᖓ ᐊᓯᔾᔨᕐᓂᐅᔪᓄᑦ, ᐹᕙᓐᓛᓐ ᒫᓐᓇ ᑐᔅᓯᕋᓚᐅᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐃᓚᒋᐊᖅᓯᓂᖏᓐᓂ ᖃᓄᐃᓐᓂᕆᒋᐊᓕᖏᓐᓂᑦ 179(a) 1  ᐊᒻᒪ 179(b) 2  ᓄᓘᔮᓂ ᐅᔭᕋᕐᓂᐊᕐᕕᒃ 

ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005-ᒥ 

  

ᐅᒃᑐᐱᕆ 1, 2018-ᒥ, ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᐊᖏᖅᑕᐅᓚᐅᖅᐳᖅ ᑲᒪᒋᔭᖃᖅᑐᓄᑦ ᒥᓂᔅᑕᐅᔪᓄᑦ 

ᐱᔪᓐᓇᖅᑎᑦᑎᓪᓗᑎᒃ ᐹᕙᓐᓛᓐᑯᓐᓂ ᐊᖏᒡᓕᒋᐊᖅᓯᓂᖏᓐᓂ ᐅᓯᑲᑦᑕᕐᓂᐅᔪᒥ ᕿᙳᐊᓂ 4.2 ᒥᓕᐊᓐ ᑕᓐᓂ ᐊᑐᓂ 

ᐊᕐᕌᒍᒥ (Mt/a) 6 ᒥᓕᐊᓐ ᑕᓐᓂ ᐊᕐᕌᒍᑕᒫᒧᑦ (Mt/a) ᓴᕕᕋᔭᒃᓴᒥᑦ ᐊᑐᓂ ᐊᕐᕌᒍᒥ 2019 ᐃᓱᐊᓄᑦ. ᑕᐃᒪᐃᓐᓂᖓᓄᑦ 

ᐊᖏᖅᑕᐅᓂᖓᓂ, ᐱᑕᖃᖅᐸᒌᖅᑐᖅ ᐋᖅᑭᒋᐊᖅᓯᒪᔪᓂᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ #10 (ᐊᓂᕐᓂᒃᓴᒧᑦ 

ᐊᓂᐊᓂᖏᓐᓂ) ᐋᖅᑭᒋᐊᖅᑕᐅᓚᐅᖅᐳᖅ ᐊᒻᒪ ᖄᒃᑲᓐᓂᐊᒍᑦ ᓄᑖᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐅᕙᓂ #179(c), 

#183 ᐊᒻᒪ #184 ᐃᓚᔭᐅᓚᐅᖅᐳᑦ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005-ᒥ ᐊᒻᒪ ᑐᓂᔭᐅᒃᑲᓐᓂᖅᖢᓂ 

ᐅᒃᑐᐱᕆ 30, 2018-ᒥ (ᐃᓚᒋᐊᕈᑕᐅᔪᒥ ᓈᓴᐅᑎᓕᖕᒥ 2) ᑕᑯᒃᓴᐅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᓂᑦ ᐃᓚᒋᔭᐅᔪᓂ 

ᓴᖅᑭᑎᑦᑎᓂᐅᔪᒥ ᐊᖏᒡᓕᒋᐊᕐᓂᖓᓄᑦ ᖃᓄᐃᓕᐅᕈᑎᒃᓴᓂᑦ. ᓴᖅᑭᑎᑦᑎᓂᐅᔪᒥ ᐊᖏᒡᓕᒋᐊᖅᑕᐅᓂᖓ ᑐᑭᖃᖅᐳᖅ 83-ᓂ 

ᐅᑎᕐᔭᖅᑐᓂ ᐃᖏᕐᕋᓂᐅᔪᓂ ᓴᕕᕋᔭᒃᓴᒥᑦ ᐅᓯᑲᑦᑕᖅᑎᐅᔪᓄᑦ ᐱᔭᐅᔪᓐᓇᖅᓯᕗᑦ ᐊᑐᓂ ᐅᓯᑲᑦᑕᕐᓂᐅᔪᒥ ᐊᕐᕌᒍᒥ ᐅᓯᓂᕐᒧᑦ 6 

ᒥᓕᐊᓐ ᑕᓐᓂ ᐊᕐᕌᒍᑕᒫᑦ (Mt/a) ᓴᕕᕋᔭᒃᓴᒥᑦ ᓂᐅᕕᐊᒃᓴᐅᔭᖅᑐᕐᓗᑎᒃ ᔫᕋᑉᒥ ᐊᒻᒪ ᐊᐃᓴᒥ. ᓄᑖᙳᕆᐊᕈᑏᑦ ᐅᕙᓂ ᐋᕿᒋᐊᕈᑎ 

ᓇᐃᓴᐅᑎ 2-ᒥ ᐋᕿᒃᓯᓯᒪᒋᕗᑦ ᖃᓄᖅ ᐱᓕᕆᔾᔪᑎᒃᓴᓂᒃ ᖃᐅᔨᓴᕐᓂᕐᒥᒃ ᐹᕕᓐᓛᓐᑯᑦ ᑐᓂᓯᖃᑦᑕᕐᓂᖏᓐᓂᒃ ᑮᓇᐅᔭᖅᑖᕈᑎᒃᓴᓂ 

ᑕᒫᓂ ᕿᑭᖅᑖᓗᖕᒥᑦ ᐊᕕᒃᑐᖅᓯᒪᓂᐅᔪᒥ ᐊᒻᒪᓗ ᒪᓕᒋᐊᖃᕐᓂᕐᒧᑦ ᐊᕙᑎᓕᕆᓂᒃᑯᑦ ᐊᐅᓚᑦᑎᓂᕐᒧᑦ ᐅᖃᐅᓯᕐᓂ ᐊᒃᑐᐊᔪᓂᒃ 

ᓄᓘᔭᕐᓄᑦ ᐊᖅᑯᑎᒥ ᐊᒻᒪ ᐃᒪᒃᑰᑐᒃᓴᓕᕆᕕᒃᒥᑦ, ᐊᒻᒪᓗ ᐃᑲᔪᖅᑐᐃᓯᒪᔪᖅ ᓇᓗᓇᐃᔭᐃᕙᓪᓕᐊᓂᕐᒥᒃ ᖃᐅᔨᓴᕈᑎᓂᒃ ᐊᒻᒪ 

ᐱᐅᓯᕚᓪᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᓂᒃ ᐊᒃᑐᐊᔪᓂᒃ ᐊᒃᑐᐃᒍᑎᐅᑐᐃᓐᓇᕆᐊᓕᖕᓂ ᐃᒪᕐᒥᐅᑕᓂᒃ ᓂᕐᔪᑎᓂᒃ 

ᐊᐅᓪᓚᖅᑎᑦᑎᕙᓪᓕᐊᔪᓕᕆᓂᒃᑯᑦ.  

 

1.3 ᐅᐸᓗᖓᐃᔭᕐᓂᖅ ᖃᐅᔨᓴᕆᐊᕐᓂᐊᕐᓂᕐᒧᑦ 

ᖃᐅᔨᓴᕆᐊᖅᑕᐅᓂᐊᕐᓂᖓᓄᑦ ᐅᐸᓗᖓᐃᔭᕈᓱᓐᓂᕐᒧᑦ ᖃᐅᔨᓴᕆᐊᖅᑎ ᐅᑯᓂᖓ ᕿᒥᕐᕈᓯᒪᕗᖅ: ᓄᓘᔮᖕᓂᑦ ᓴᕕᒃᓴᕐᓂᐊᕐᕕᖕᒧᑦ 

ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005 (ᐃᓚᒋᐊᕈᑕᐅᔪᒥ ᓈᓴᐅᑎᓕᖕᒥ 1 ᐊᒻᒪ 2-ᒥ); ᓯᕗᓂᐊᓂ ᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᑭᐅᒃᑯᑦ/ᐊᐅᔭᒃᑯᑦ ᐃᓂᒋᔭᖓᓂ ᐳᓚᕋᕐᓂᕐᒧᑦ ᐅᓂᒃᑳᓕᐊᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ 2018-ᒥ ᐊᑐᓕᖁᔭᐅᔪᓄᑦ ᐹᕙᓐᓛᓐᒧᑦ, ᐊᒻᒪ ᖄᒃᑲᓐᓂᐊᒍᑦ ᖃᐅᔨᒋᐊᒃᑲᓐᓂᕐᓂᐅᔪᒥ ᑎᑎᖅᑲᖁᑕᐅᔪᓂ 

ᐱᔾᔪᑎᖃᖅᑐᒧᑦ ᓇᐅᑦᑎᖅᓱᖅᑕᐅᓂᖓᓂ ᐊᖏᖅᑕᐅᓯᒪᔪᒥ ᓄᓘᔮᓂ ᐅᔭᕋᕐᓂᐊᕐᕕᒃ.  

 
1ᓇᓪᓕᐊᓐᓂᑐᐃᓐᓇᖅ ᐅᓪᓗᖅᓯᐅᑎᐅᑉ ᐊᕐᕌᒍᖓᓂ, ᑲᑎᓕᒫᖅᑐᒋᑦ ᓴᕕᕋᔭᔅᓴᐃᑦ ᐅᓯᔨᐅᔪᑦ ᐅᐊᓐᓇᖓᓂ ᑲᖏᖅᑐᖅ ᐊᖅᑯᑎᒋᔭᐅᓗᓂ 

ᖄᖏᐅᑎᓂᐊᓐᖏᓚᑦ 4.2 ᒥᓕᐊᓐ ᑕᓐᔅ.  
2ᖃᖓᑐᐃᓐᓇᒃᑯᑦ ᐊᕐᕌᒍ ᐃᓗᐊᓂ, ᑲᑎᑦᑐᒋᑦ ᐊᖏᓂᖏᑦ ᐅᔭᕋᓐᓂᐊᖅᑕᐅᓯᒪᔪᑦ ᓄᓇᓯᐅᑎᒃᑰᖅᑎᑕᐅᔪᑦ ᕿᙳᐊᓄᑦ ᑐᓚᑦᑕᕐᕕᖓᓄᑦ ᓄᓘᔭᕐᓄᑦ 

ᐊᖅᑯᑎᒥ ᐅᖓᑕᐅᔾᔨᒋᐊᖃᖏᑦᑐᑦ 4.2 ᒥᓕᐊᓐ ᑕᓐᔅ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 9 ᓄᓘᔮᓂ ᐅᔭᕋᕐᓂᐊᕐᕕᒃ  

ᐊᔾᔨᙳᐊᑦ 1: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᓄᓘᔭᕐᓂ 

2 ᐃᓂᒋᔭᐅᔪᒥ ᐳᓚᕋᕐᓂᖅ  

ᐃᓂᒋᔭᐅᔪᒥ ᐳᓚᕋᕐᓂᖅ ᐱᓕᕆᐊᖑᓚᐅᖅᐳᖅ ᒫᔾᔨ 26-ᒥ 28, 2019-ᒧᑦ ᓵᓚᒧᓂ ᐊᒧᓄ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 

ᐅᖃᐅᔾᔨᒋᐊᖅᑎ II ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᓄᓘᔮᓂ ᐅᔭᕋᕐᓂᐊᕐᕕᒃ ᐊᒻᒪ 

ᑯᐊᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I, ᐊᐃᑉᐹᓂ, ᒫᔾᔨ 26, 2018-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᖃᖓᑕᓚᐅᖅᐳᑦ ᐃᖃᓗᖕᓂ ᓄᓘᔭᕐᓄᑦ ᐃᓂᒋᔭᖓᓄᑦ ᐅᕘᓇ ᐹᕙᓐᓛᓐᑯᑦ ᖃᖓᑕᓲᖓᓂ 

ᐊᐅᓪᓚᕐᕕᒋᒐᔪᒃᑕᖓᓂ ᓵᑕᒃᑯᑦ, ᐃᓚᒋᔭᐅᓪᓗᑎᒃ ᐹᕙᓐᓛᓐᑯᑦ ᑐᑭᒧᐊᒃᑎᑦᑎᔨᖓ, ᑎᒥᖁᑕᐅᔪᓄᑦ ᐸᐸᑦᑏᓐᓇᕐᓂᕐᒧᑦ ᒥᔅ ᒥᒐᓐ ᓗᐊᑦ-

ᕼᐅᐃᓕ. ᐃᓂᖓᓃᓕᕐᒪᑕ, ᒥᔅᑐᕐ ᐱᐅᓪ ᐴᑎᓐ ᐊᒻᒪ ᐊᓯᖏᓐᓂ ᐊᕙᑎᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐳᓚᕋᖅᑎᑦᑎᓂᖃᓚᐅᖅᐳᑦ 

ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᐊᒻᒪ ᐊᓯᖏᓐᓂ ᐱᓕᕆᐊᖑᔪᓄᑦ ᐃᓂᖏᓐᓂ ᕿᓚᒻᒥᐅᔪᒥ ᖃᓄᐃᙱᑦᑎᐊᕐᓂᕐᒧᑦ ᐊᒻᒪᓗ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᖅᑎᑕᐅᓚᐅᖅᑎᓪᓗᒋᑦ.  

 

ᒫᔾᔨ 27, 2019-ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᐃᖏᕐᕋᓚᐅᖅᐳᑦ ᓄᓇᓯᐅᑎᒃᑯᑦ ᕿᙳᐊᓄᑦ 

ᑐᓚᒃᑕᕐᕕᖓᓄᑦ ᐅᕘᓇ ᓄᓘᔭᕐᓄᑦ ᐊᖅᑯᑎᒥ ᐊᒻᒪ ᐱᓕᕆᓪᓗᑎᒃ ᐃᓂᒋᔭᐅᔪᒥ ᐳᓚᕋᕐᓂᕐᒥ ᐅᑯᓇᓂ ᐃᓂᐅᔪᓄᑦ ᕿᙳᐊᓂ: 

ᐅᖅᓱᐊᓗᖕᒥᑎᓯᒪᔪᓄᑦ ᓄᓇᓂᑦ, ᐃᑭᑦᑎᕕᒃ, ᓴᕕᕋᔭᒃᓴᔭᐃᑦ ᐱᖑᓕᐊᖑᓯᒪᔪᒥ ᐃᓂᖓᓂ, ᓴᕕᕋᔭᐅᔭᖃᕐᕕᒧᑦ ᑯᕕᕕᐅᔪᓄᑦ 

ᐃᓗᑦᑐᖅᑎᕆᓯᒪᔪᓂ, ᐃᓱᕐᓃᑦ ᑕᓯᕐᓂᑦ, ᓴᕕᕋᔭᒃᓴᒥᑦ ᑐᓚᒃᑕᕐᕕᖓᓐᓂ ᐃᓂᐅᔪᒥ, ᐃᓕᔭᐅᓂᐅᔪᒥ ᐃᓂᐅᔪᓂ, ᐊᒻᒪ ᕿᙳᐊᓂ 

ᑐᔪᕐᒥᕕᐅᔪᓂ ᐃᒡᓗᖁᑎᖓᓐᓂ. ᐅᑎᖅᑎᓪᓗᒋᑦ ᓄᓘᔭᕐᓄᑦ ᑕᖕᒫᕐᕕᖓᓐᓄᑦ, ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ, ᑭᓈᓗᖃᐅᑏᑦ 

ᑰᒡᕕᖏᑦᑕ ᓄᓇᖏᑦ ᐊᒻᒪ ᓴᓇᔭᐅᓵᖅᑐᒥ ᑐᔪᕐᒥᕕᒃᓴᐅᔪᖅ ᐃᒡᓗᖁᑎᖓ ᐳᓚᕋᖅᑕᐅᓚᐅᖅᐳᑦ ᑕᑯᓂᕐᒧᑦ ᐱᐅᓯᒋᐊᖅᑕᐅᓂᐅᔪᓂ 

ᐅᕝᕙᓘᓐᓃᑦ ᐊᓯᔾᔨᕐᓂᐅᔪᓂ ᑐᙵᕕᖃᖅᑐᒥ ᓯᕗᓂᐊᓂ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ 2018-ᒥ ᐊᑐᓕᖁᔭᐅᔪᓂᑦ ᐹᕙᓐᓛᓐᑯᓐᓄᑦ.  

 

ᒫᔾᔨ 28, 2019-ᒥ, ᐃᓂᒋᔭᐅᔪᒥ ᐳᓚᕋᕐᓂᖅ ᑕᐅᑐᒃᑕᑐᐊᖃᑲᐃᓐᓇᓚᐳᖅᓯᒪᕗᖅ ᐅᑯᓂᖓ: ᓯᖃᓕᑦᑎᕕᒃ ᐃᒡᓗᕐᔪᐊᖅ ᐊᒻᒪ 

ᐃᓚᒋᔭᖓᓐᓂ ᐃᓱᕐᓃᑦ ᑕᓯᕐᓂᑦ, ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1, ᐃᒋᑕᒃᓴᑦ ᐅᔭᖅᑲᓄᑦ ᑐᖅᑯᐃᕝᕕᖕᒥᑦ ᓄᓇᖓᓂ, ᐃᒋᑕᒃᓴᑦ 

ᐅᔭᖅᑲᓄᑦᐃᒪᕐᒧᑦ ᓴᓗᒻᒪᖅᓴᐃᕝᕕᖓᓂ, ᐃᑭᑦᑎᕕᒃ ᐊᒻᒪ ᓵᑦᑐᒥ ᖄᓕᖕᒥ ᐆᒪᔪᓄᑦ ᐱᓕᕆᔾᔪᑕᐅᔪᒥ ᐃᒡᓗᖁᑎᖓᓐᓂ (MBR). 

ᖁᙱᐊᕐᓂᐅᔪᒥ ᐳᓚᕋᕐᓂᖃᓚᐅᙱᓚᑦ ᐃᒃᐱᑭᑦᑐᕐᔪᐊᑉ ᐃᓂᒋᔭᖓᓄᑦ ᐅᕙᓂ ᒫᓐᓇᐅᔪᒥ ᐃᓂᒋᔭᐅᔪᒥ ᐳᓚᕋᕐᓂᕐᒥᑦ 

ᐱᓕᕆᐊᖑᔪᒧᑦ-ᐱᔾᔪᑎᓕᖕᓂ ᖃᓄᐃᓕᐅᕐᓂᖃᓚᐅᙱᒻᒪᑦ ᑕᐃᑲᓂ.  

 

ᐃᓂᒋᔭᐅᔪᒥ ᐳᓚᕋᕐᓂᖅ ᐱᔭᕇᖅᑕᐅᖕᒪᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᓚᐅᖅᐳᑦ 

ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓂ ᐅᖃᐅᓯᖃᕐᓂᕐᒧᑦ ᑕᒪᒃᑭᓂ ᖁᙱᐊᖅᑕᐅᓂᐅᔪᓄᑦ ᐅᔾᔨᕆᔭᐅᔪᓂ ᐃᓂᒋᔭᐅᔪᒥ 

ᐳᓚᕋᕐᓂᐅᓚᐅᖅᑐᒥ. ᐅᓇ ᑲᑎᒪᓂᖅ ᐱᔪᓐᓇᖅᑎᑦᑎᓚᐅᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓂ 

ᐅᖃᐅᓯᖃᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂ ᐃᓂᐅᔪᓂ ᐱᓕᕆᐊᖑᔪᖅ ᐃᓂᒋᔭᖓᓂ ᐱᐅᓯᒋᐊᖅᑎᑦᑎᒃᑲᓐᓂᕆᐊᓕᖕᓂ ᐅᕝᕙᓘᓐᓃᑦ 

ᐊᓯᔾᔨᖅᑕᐅᓗᑎᒃ ᐱᔾᔪᑎᖃᖅᑐᒥ ᐊᕙᑎᓕᕆᓂᕐᒧᑦ ᐊᒃᑐᐃᓂᐅᔪᓄᑦ ᐊᒻᒪ ᓱᕋᒃᑕᐅᑦᑕᐃᓕᓂᕐᓂ ᐋᖅᑭᒃᓱᖅᓯᒪᔪᓄᑦ. ᐊᔾᔨᙳᐊᑦ 1 

ᐊᑖᓂ ᑕᑯᔭᐅᓂᐅᔪᒥ ᐊᔾᔨᓕᐊᖑᔪᖅ ᓴᕕᒃᓴᖅᓂᐊᖅᑕᐅᔪᒪᔪᑦ 1 ᐅᔭᕋᖕᓂᐊᕐᕕᒃ ᐃᓗᑦᑐᖅᑎᖅᑕᐅᔪᒥ.  

 

 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 10 ᓄᓘᔮᓂ ᐅᔭᕋᕐᓂᐊᕐᕕᒃ  

ᐊᔾᔨᙳᐊᑦ 2: ᕿᙳᐊᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᖅ ᑲᑎᖅᓱᖅᓴᑕᐅᓯᒪᔪᖅ ᐊᒻᒪ ᑐᓚᒃᑕᕐᕕᐅᑉ ᐃᓂᒋᔭᖓᓂ 

 

 

2.1 ᑕᑯᔭᐅᔪᐃᑦ ᐱᓕᕆᐊᖑᓯᒪᔪᐃᑦ ᑭᖑᓪᓕᕐᒥ ᖃᐅᔨᓴᐃᓂᐅᓚᐅᖅᑐᒥ ᐃᓂᒋᔭᖓᓂ ᐳᓚᕋᕐᓂᐅᔪᓄᑦ  

ᐅᑯᐊ ᒪᓕᒃᑐᑦ ᐃᓚᖏᑦ ᓇᐃᓈᕆᓪᓗᓂ ᐱᓕᕆᕕᓪᓗᐊᑕᐃᑦ ᐅᓂᒃᑳᕆᕗᑦ ᐊᖏᔫᑎᓂ ᐃᒡᓗᖁᑕᐅᔪᓂ ᐳᓚᕋᖅᑕᐅᔪᓂ 

ᐱᓕᕆᐊᖑᔪᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓂᐅᔪᒥ (PDA), ᐊᒻᒪᓗᑦᑕᐅᖅ, ᑕᑯᔭᐅᔪᑦ ᐱᕙᓪᓕᐊᔭᐅᓯᒪᓂᖓᑕ ᐅᔭᕋᕐᓂᐊᕐᕕᒻᒥ 

ᑭᖑᓪᓕᐅᓚᐅᖅᑐᕕᓂᕐᓂᑦ ᐳᓚᕋᕐᓂᐅᔪᓂ. ᐊᑑᑎᖃᕐᓂᖓ ᒪᓕᑦᑐᒍ, ᖃᐅᔨᓴᕆᐊᖅᑎ ᓇᓗᓇᐃᖅᓯᓚᐅᖅᐳᖅ ᒪᓕᑦᑕᐅᓂᕆᔭᖏᓐᓂᒃ 

ᒪᓕᑦᑕᕆᐊᓖᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᑲᔪᓯᒋᐊᕈᑎᒋᓪᓗᒋᓪᓗ ᐹᕙᓐᓛᓐᑯᑦ ᐊᖏᖅᓯᒪᔭᖏᓐᓂᒃ ᐊᕙᑎᒧᑦ 

ᐊᑦᑐᐃᓂᐅᑐᐃᓐᓇᕆᐊᓖᑦ ᓴᖅᑭᖁᓇᒋᑦ ᓄᓘᔭᓂ ᐅᔭᕋᕐᓂᐊᕐᕕᖕᒥ. ᐊᔾᔨᙳᐊᑦ 2 ᑕᑯᔭᐅᓂᐅᔪᒥ ᐊᔾᔨᓕᐊᖑᔪᖅ ᓴᕕᕋᔭᒃᓴᒥᑦ 

ᐱᖑᓕᐊᖑᓯᒪᔪᖅ ᑲᑎᖅᓱᖅᓴᑕᐅᓯᒪᔪᖅ ᐊᒻᒪ ᑐᓚᒃᑕᕐᕕᐅᑉ ᐃᓂᒋᔭᖓᓂ ᕿᙳᐊᓂ.  

 

 ᓄᓘᔮᕐᓂ ᐅᔭᕋᖕᓂᐊᖅᕕᒃ  

ᐃᒋᑕᐅᔪᑦ ᐅᔭᖃᓄᑦ ᐊᒃᑕᕐᕕᒃ, ᐃᒋᑕᐅᔪᑦ ᐅᔭᖃᓄᑦ ᐋᖅᑭᒃᓱᐃᕕᒃ ᑕᓯᕋᓛᖅ, ᐊᒻᒪ ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ 

ᐃᒡᓗᕐᔪᐊᖅ 

ᐃᒋᑕᐅᔪᑦ ᐅᔭᖃᑦ ᐱᓕᕆᐊᖑᕝᕕᖓ (WRF) ᒪᑐᐃᖓᓂᐅᕗᖅ ᐃᓂᐅᓪᓗᓂ ᐆᑕᕐᓇᖅᑐᓕᐅᕐᓂᐅᔪᓐᓇᖅᑐᓂ (PAG) ᐅᔭᖅᑲᑦ 

ᐃᒋᑕᐅᓲᖑᕗᑦ ᐊᒻᒪ ᑐᖅᑯᖅᑕᐅᓪᓗᑎᒃ. ᑕᐃᔅᓱᒪᓂ ᐃᓂᒋᔭᐅᔪᒥ ᐳᓚᕋᕐᓂᐅᔪᒥ, ᑕᑯᒃᓴᐅᔪᓂ ᐊᕙᑎᓕᕆᓂᕐᒧᑦ 

ᐊᑲᐅᙱᓕᐅᕈᑎᖃᓚᐅᙱᓚᑦ ᐅᕝᕙᓘᓐᓃᑦ ᐃᓱᒫᓘᑎᓂᑦ ᐅᔾᔨᕆᔭᐅᔪᖃᓚᐅᖅᐳᖅ ᐃᒋᑕᐅᔪᓄᑦ ᐅᔭᖃᓄᑦ ᐱᖑᓕᐊᖑᓯᒪᔪᓄᑦ 

ᐃᓂᐅᔪᒥ. ᓴᖅᑭᔮᖅᑐᖅᑕᖃᕋᓂᓗ ᕿᕐᓛᔪᓂᒃ ᐅᕝᕙᓘᓐᓃᑦ ᐊᐅᓚᑕᐅᖏᑦᑐᓂᒃ ᕿᕐᓛᓂᕐᓂᒃ ᐃᒥᕐᒥᑦ ᓱᕈᖅᑎᓯᒪᔪᓐᓇᖅᑐᓂ 

ᐊᑐᖅᑕᐅᓂᑯᓂ ᐃᒪᕐᒥ ᑕᑯᔭᐅᔪᖃᓚᐅᙱᓚᖅ ᐃᓂᐅᔪᒥ. ᖄᒃᑲᓐᓂᐊᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᐃᖅᑲᓇᐃᔭᖅᑎᖏᑦ ᖃᐅᔨᒋᐊᒃᑲᓐᓂᓚᐅᖅᐳᑦ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᓐᓂ ᐋᖅᑭᒃᓱᖅᑕᐅᓂᕐᒧᑦ ᖃᓄᐃᓕᖓᓂᖓᓂ 

ᐃᒋᑕᐅᔪᑦ ᐅᔭᖃᑦ ᐱᓕᕆᐊᖑᕝᕕᖓᑕ ᐃᓱᕐᓃᑦ ᑕᓯᕐᓂᑦ ᑕᑕᐅᔾᔨᓗᐊᓚᐅᖅᐳᖅ ᓯᕗᓂᐊᓂ ᐊᐅᔭᐅᔪᓂ. ᐹᕙᓐᓛᓐᑯᑦ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᐳᑦ ᐊᒃᓱᕈᕐᓂᖃᓚᐅᕐᓂᖏᓐᓂ ᑕᐃᒪᙵᓂ ᑭᖑᓪᓕᖅᐹᖑᔪᒥ ᑕᑕᐅᔾᔨᓗᐊᖅᑐᕕᓂᐅᔪᒥ 

ᖃᓄᐃᓐᓂᐅᔪᒥ 2017-ᒥ ᑭᐅᓂᕐᒧᑦ ᓴᓇᓯᒪᓂᖓᑎᒍᑦ ᐊᑲᐅᙱᓕᐅᕈᑕᐅᔪᓂᒃ ᓇᓗᓇᐃᖅᑕᐅᔪᓂ ᐃᒡᓗᕐᔪᐊᒥ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᒪᐃᑎᒍᑦ ᖃᐅᔨᓴᐃᔪᓐᓇᓚᐅᙱᓚᑦ ᐊᖏᓂᖓᓂ ᐋᖅᑭᒃᓱᖅᑕᐅᓂᐅᔪᓂ 

ᐅᕝᕙᓘᓐᓃᑦ ᐱᐅᓯᒋᐊᖅᑎᑕᐅᓂᐅᔪᓂ ᐃᓱᕐᓃᑦ ᑕᓯᕐᓂᑦ ᐊᐳᑎᖃᓗᐊᕐᓂᖓᓄᑦ ᐃᒡᓗᕐᔪᐊᑉ ᖃᓂᒋᔭᖓᓂ.  

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᕆᕗᑦ ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ ᐃᒡᓗᕐᔪᐊᕐᒥ 

ᓴᓂᓕᖓᓂ ᐃᒋᑕᐅᔪᓄᑦ ᐅᔭᖃᓄᑦ ᐃᓱᕐᓃᑦ ᑕᓯᕐᓂᑦ, ᑭᓯᐊᓂ ᐃᒡᓗᕐᔪᐊᖅ ᐊᐅᓚᑕᐅᓚᐅᙱᓚᖅ ᐹᕙᓐᓛᓐᑯᑦ ᐃᓕᓯᓇᓱᐊᓚᐅᕐᒪᑕ 

ᐊᓯᖏᓐᓂ ᐱᓕᕆᔾᔪᑕᐅᔪᓄᑦ ᐃᑲᔪᖅᓱᐃᓂᕐᒧᑦ ᐊᐅᓚᑕᐅᓂᖓᓂ ᐃᒡᓗᕐᔪᐊᒧᑦ ᓯᕗᓂᒃᓴᒧᑦ.  

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 11 ᓄᓘᔮᓂ ᐅᔭᕋᕐᓂᐊᕐᕕᒃ  

ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᐳᑦ ᓂᕆᐅᖕᓂᖏᓐᓂ ᑕᒪᒃᑭᐅᒪᔪᒥ ᐊᐅᓚᑕᐅᓂᖓᓂ ᓄᑖᖑᔪᒥ ᐃᒋᑕᒃᓴᓄᑦ ᐃᒥᕐᒧᑦ 

ᓴᓗᒻᒪᖅᓴᐃᕝᕕᒃ ᐃᒡᓗᕐᔪᐊᕐᒥ ᐃᑲᔪᕋᔭᕐᓂᖓᓂ ᐊᐅᓚᑦᑎᐊᕐᓂᐅᔪᒥ ᑕᒪᒃᑭᓂ ᑯᕕᓯᖃᑦᑕᕐᓂᕐᓂᒃ ᐅᕙᙶᖅᑐᓂ ᐃᒋᑕᐅᔪᑦ ᐅᔭᖃᑦ 

ᐱᓕᕆᐊᖑᕝᕕᖓᓂ (ᐊᔾᔨᙳᐊᑦ 3 ᐊᒻᒪ ᐊᔾᔨᙳᐊᑦ 4). ᑕᒪᐃᑎᒍᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᑕᑯᓚᐅᖅᐳᑦ ᐃᖏᕐᕋᓂᖃᕐᓂᖓᓂ ᑭᐅᓂᕐᒧᑦ ᑕᒪᒃᑭᒐᓚᖕᓂ ᐊᕙᑎᓕᕆᓂᕐᒧᑦ ᐃᓱᒫᓘᑕᐅᔪᓂᑦ ᐃᓚᒋᔭᐅᔪᓂ ᐃᒋᑕᐅᔪᓄᑦ 

ᐅᔭᖃᓄᑦ ᐃᓂᒋᔭᖓᓂ ᐊᒻᒪ ᓴᓂᓕᐊᓂ ᐃᓱᕐᓃᑦ ᑕᓯᕐᓂᑦ.  

 

 
ᐊᔾᔨᙳᐊᑦ 3: ᐃᒋᑕᒃᓴᑦ ᐅᔭᖅᑲᓄᑦ ᑐᖅᑯᐃᕝᕕᖕᒥᑦ ᐃᓂᖓᓂ ᑕᓯᕋᓛᖅ 

 
ᐊᔾᔨᙳᐊᑦ 4: ᐃᒋᑕᒃᓴᓄᑦ ᐃᒥᕐᒧᑦ ᓴᓗᒻᒪᖅᓴᐃᕝᕕᒃ ᐃᒡᓗᕐᔪᐊᖅ 

 

ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᐸᐸᑕᐅᔪᖅ  

ᕿᒪᓚᐅᖅᑎᓪᓗᒋᑦ ᐃᒋᑕᐅᔪᓄᑦ ᐅᔭᖃᓄᑦ ᐱᓕᕆᐊᖑᕝᕕᖓᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐳᓚᕋᓚᐅᖅᐳᑦ ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1-ᒥ ᐅᔭᖕᓂᐊᕐᕕᖕᒥ ᐃᓗᑦᑐᖅᑎᕆᓯᒪᔪᒥ ᐊᒻᒪ ᐅᔾᔨᕆᓚᐅᖅᐳᑦ ᓴᕕᕋᔭᒃᓴᒥᑦ 

ᐲᖅᓯᓂᐅᔪᒥ ᐊᒻᒪ ᐅᔭᕋᖕᓂᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂ ᑕᐃᑲᓂ. ᐅᖁᒪᐃᑦᑐᓂ ᓄᓇᓯᐅᑎᓂᑦ, ᐳᐊᕐᕆᓯᓕᑦ, ᐊᒻᒪ ᐃᑰᑕᕈᑕᐅᔪᑦ 

ᐱᓕᕆᔾᔪᑎᑦ ᑕᑯᔭᐅᓚᐅᕆᕗᑦ ᐃᓗᐊᓂ ᐅᔭᕋᖕᓂᐊᕐᕕᐅᑉ ᐃᓗᑦᑐᖅᑎᕆᓯᒪᔪᒥ ᐃᓂᐅᔪᒥ ᒪᓕᑦᑎᐊᖅᓯᒪᓂᖏᓐᓂ ᐊᓯᖏᓐᓂ 

ᐃᓂᒋᔭᐅᔪᒥ ᐳᓚᕋᕐᓂᐅᔪᓂ ᑕᑯᔭᐅᕙᒃᑐᓂ (ᐊᔾᔨᙳᐊᑦ 5 ᐊᒻᒪ ᐊᔾᔨᙳᐊᑦ 6). ᖃᔅᓯᐊᕐᔪᖕᓂ ᐅᓯᔾᔪᑕᐅᔪᓂ ᓄᓇᓯᐅᑎᓂᒃ 

ᑕᑯᔭᐅᓚᐅᖅᐳᑦ ᐃᖏᕐᕋᔪᓂ ᑕᐃᑯᖓ ᑕᐃᑲᙵᓪᓗ ᐃᓗᑦᑐᖅᑎᕆᓯᒪᔪᒥ ᐃᓂᐅᔪᒥ ᑕᐃᑯᖓ ᓯᖁᓪᓕᖅᑎᕈᑎᒧᑦ ᐃᒡᓗᕐᔪᐊᒧᑦ. 

ᖄᒃᑎᕆᓂᖃᒪᐅᙱᓚᑦ ᑕᐃᔅᓱᒪᓂ ᐃᓂᒋᔭᐅᔪᒥ ᐳᓚᕋᕐᓂᐅᔪᒥ.  

  

 
ᐊᔾᔨᙳᐊᑦ 5: ᐅᔭᕋᖕᓂᐊᒐᒃᓴᖅ ᓈᓴᐅᑎᓕᒃ 1 ᐃᓗᑦᑐᖅᑎᖅᑕᐅᔫᑉ 

ᓄᓇᖓᓂᑦ ᐃᒃᓯᕚᕐᕕᑦ 

 
ᐊᔾᔨᙳᐊᑦ 6: ᓄᓇᓯᐅᑎᐸᐅᔭᐃᑦ ᐅᓯᔾᔪᑎᑦ ᐅᔭᕋᖕᓂᐊᒐᒃᓴᖅ 

ᓈᓴᐅᑎᓕᒃ 1 ᐃᓗᑦᑐᖅᑎᕆᓯᒪᓂᐅᔪᒧᙵᐅᔪᓂ 

 

ᓯᖃᓕᑦᑎᕕᒃ ᐃᒡᓗᕐᔪᐊᖅ ᐊᒻᒪ ᒪᕐᕋᐃᔭᕐᕕᒃ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᕿᒥᕐᕈᓇᓚᐅᕆᕗᑦ ᑕᐅᕙᓂ ᓯᖁᓪᓕᖅᑎᕈᑎᐅᑉ ᐃᒡᓗᕐᔪᐊᖓᓂ 

(ᐊᔾᔨᙳᐊᑦ 7 ᐊᒻᒪ ᐊᔾᔨᙳᐊᑦ 8) ᖃᐅᔨᒋᐊᒃᑲᓐᓂᕐᓂᕐᒧᑦ ᑲᑎᒪᔩᑦ 2018-ᒥ ᐊᑐᓕᖁᔭᐅᔪᒥ #21-ᒥ ᐱᔾᔪᑎᖃᖅᑐᒥ 

ᐊᑐᓕᖅᑎᑕᐅᓂᖓᓂ ᓈᒻᒪᒃᑐᒥᒃ ᓴᓇᐅᒪᓂᕐᒧᑦ ᐋᖅᑭᒃᓯᒪᓂᖏᑦ ᐊᒻᒪᓗ ᐊᐅᓚᑦᑎᔾᔪᑎᖏᑦ ᑕᐃᒪᐃᑦᑕᕆᐊᓖᑦ ᑲᒪᒋᔭᐅᖁᓪᓗᒋᑦ 

ᐊᖏᓂᕐᓴᒥᒃ ᐳᔪᖅ ᓇᒧᖓᐅᕈᓘᔭᖃᑦᑕᖁᓇᒍ ᑕᐃᑲᙵᑦ ᓯᖃᓕᑦᑎᕕᖕᒥᑦ ᐃᒡᓗᐊᓗᖕᒥᑦ. ᐅᑯᐊ ᑕᑯᔭᐅᓚᐅᖅᐳᑦ ᕿᒥᕐᕈᓇᒃᑎᓪᓗᒋᑦ 

ᓯᖁᓪᓕᖅᑎᕈᑎᒧᑦ ᐃᒡᓗᕐᔪᐊᒥ: 

▪ ᒪᑐᖏᑦ/ᐅᓖᑦ ᓱᓕ ᐃᓕᓯᒪᓚᐅᖅᐳᑦ ᓯᖁᓪᓕᖅᑎᕈᑎᓂᑦ ᐱᓕᕆᔾᔪᑎᓂᑦ ᐊᔾᔨᐸᓗᐊᓂ ᑕᑯᔭᐅᓂᐅᓚᐅᖅᑐᓂ 2017 

ᐊᒻᒪ 2018-ᒥ, ᐱᑎᑦᑎᓚᐅᖅᑐᒥ ᒥᑭᒡᓕᒋᐊᖅᑐᒥ ᐊᓂᐊᓂᖏᓐᓂ ᐳᔪᕐᓂ ᐃᒡᓗᕐᔪᐊᒥ ᑕᐅᑐᒃᖢᒍ ᓯᕗᓂᐊᓂ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 12 ᓄᓘᔮᓂ ᐅᔭᕋᕐᓂᐊᕐᕕᒃ  

ᐊᔾᔨᙳᐊᑦ 8: ᐅᓕᖕᒥ ᐃᓕᓯᓂᐅᔪᒥ ᓯᖁᓪᓕᖅᑎᕈᑎᐅᑉ ᐃᒡᓗᕐᔪᐊᖓᓂ 

ᐊᔾᔨᙳᐊᑦ 7: ᓯᖃᓪᓕᓯᒪᔪᑦ ᓴᕕᕋᔭᑦ ᖃᓕᕇᖅᓱᖅᑕᐅᓯᒪᔪᑦ ᐅᓯᑲᑦᑕᖅᑕᐅᓂᐊᕐᓂᖏᓐᓄᑦ 

ᐊᕐᕌᒎᓚᐅᖅᑐᓂᑦ. ᓱᓕᒃᑲᓐᓂᖅ, ᐊᑐᖅᑕᐅᓂᖓᓂ ᐳᔪᕐᒧᑦ ᐊᐅᓚᑦᑎᓂᐅᔪᒥ ᓄᑖᙳᖅᐸᓪᓕᐊᓂᐅᔪᓂ ᐱᓗᐊᖅᑐᒥ 

ᖃᓂᒋᔭᖓᓂ ᓅᑕᐅᕝᕕᒋᕙᒃᑕᖓᓂ ᐃᓂᐅᔪᒥ ᐊᒻᒪ ᑎᕆᒃᓯᐅᑎᓄᑦ ᐊᑑᑎᖃᖅᑑᔮᖅᐳᑦ ᐃᓚᖓᒍᑦ ᒥᒃᖠᒋᐊᖅᑎᑦᑎᓂᕐᒧᑦ 

ᐊᒻᒪ ᐊᐅᓚᑦᑎᓂᖓᓂ ᐳᔪᕐᒥ ᐊᓂᐊᓂᖏᓐᓂ ᓯᖁᓪᓕᖅᑎᕈᑎᒥᑦ; ᑭᓯᐊᓂ, ᐃᓚᖏᓐᓂ ᐃᓂᐅᔪᓂ ᓯᖁᓪᓕᖅᑎᕈᑎᒥ 

ᐃᒡᓗᕐᔪᐊᖓᓂ ᑕᑯᒃᓴᐅᓂᖃᖅᐳᖅ ᐳᔪᕐᔪᐊᖑᓂᐅᔪᓂ ᑕᑯᔭᐅᖏᓐᓇᓚᐅᖅᐳᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕆᕗᑦ ᑕᒪᐃᑎᒍᑦ ᓯᐅᕋᔮᑦ ᓄᐊᑉᐸᓪᓕᐊᓯᒪᔪᑦ ᓯᖁᓪᓗᐃᕕᒻᒥ ᐱᐅᓯᒋᐊᖅᓯᒪᓂᖓᓂ. 

▪ ᑭᖑᓪᓕᕐᒥ ᐅᑭᐅᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᓚᐅᖅᐳᑦ ᑐᐊᑦᑐᓂ ᖁᐊᖅᑎᕐᓂᓂᑦ/ᖁᐊᖅᑎᕐᓂᑦ ᑕᐅᕙᓂ ᓯᖁᓪᓕᖅᑎᕈᑎ ᓂᕈᒻᒫᒃᑯᑕᖓ ᐃᓗᓕᖃᐅᓚᐅᖅᐳᖅ 

ᓴᕕᕋᔭᒃᓴᒥᑦ ᐅᔭᖅᑲᒐᓚᖕᓂ, ᐊᒻᒪ ᖃᐅᔨᓴᕆᐊᖅᑕᐅᓂᐊᕐᓂᖓᓄᑦ ᐃᒪᐃᖁᔨᓚᐅᖅᐳᖅ ᐹᕙᓐᓛᓐᑯᑦ ᑭᐅᓂᖓᓐᓂ ᐆᒥᖓ 

ᐊᑲᐅᙱᓕᐅᕈᑕᐅᔪᒥ ᐃᕐᙲᓐᓇᑲᐅᑎᒋ. ᑭᖑᓪᓕᕐᒥ ᒫᓐᓇᐅᔪᒥ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᒥ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᖃᐅᔨᒋᐊᒃᑲᓐᓂᓚᐅᖅᐳᑦ ᐆᒪᙵᑦ ᑕᑯᔭᐅᓂᐅᓚᐅᖅᑐᒥ ᐊᒻᒪ 

ᐅᔾᔨᕈᓱᓚᐅᖅᐳᑦ ᑐᐊᑦᑐᓂ ᖁᐊᖅᑎᕐᓂᓂᑦ/ᖁᐊᖅᑎᕐᓂᑦ ᑕᐅᕙᓂ ᓯᖁᓪᓕᖅᑎᕈᑎ ᓂᕈᒻᒫᒃᑯᑕᖓ 

ᑕᑯᒃᓴᐅᓂᖃᓚᐅᙱᓚᖅ ᓯᒥᒃᓯᒪᓂᐅᔪᓂ ᑯᕕᕕᐅᔪᓂᔭᐃᓯᕈᑎᐊᓂᑦ.  

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕆᕗᑦ ᐃᖏᕐᕋᓂᖃᕐᓂᖓᓂ ᑕᐅᕘᓇ 

ᓯᖁᓪᓕᖅᑎᕈᑎᐅᑉ ᐃᒡᓗᕐᔪᐊᖓᓂ ᐱᔾᔪᑎᖃᕐᓂᖓᓂ ᓴᓗᒻᒪᖅᓴᖅᑕᐅᓂᖓᓂ ᖃᓕᕇᖑᓂᐅᔪᓄᑦ ᐃᒋᑕᓂᑦ 

ᓱᓇᒃᑯᑕᐅᔪᓄᑦ ᑲᑎᖅᓱᖅᐸᓪᓕᐊᓯᒪᔪᓂ ᐃᓂᐅᔪᒥ ᐊᕐᕌᒍᒐᓴᓄᑦ.  

 
 

 

 

ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ ᐃᓂᐅᔪᖅ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 13 ᓄᓘᔮᓂ ᐅᔭᕋᕐᓂᐊᕐᕕᒃ  

ᐊᔾᔨᙳᐊᑦ 9: ᐊᕙᓗᓯᒪᒐᓚᒃᑐᖅ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᓄᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᕆᕗᑦ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᓄᑦ ᐃᓂᖓᓄᑦ 

ᖃᐅᔨᒋᐊᒃᑲᓐᓂᕐᓂᕐᒧᑦ ᑲᑎᒪᔩᑦ 2018-ᒥ ᐊᑐᓕᖁᔭᐅᓚᐅᖅᑐᒥ #20-ᒥ ᐱᔾᔪᑎᖃᖅᑐᒥ ᐱᔭᕆᐊᖃᕐᓂᐅᔪᒥ ᐹᕙᓐᓛᓐᑯᓐᓂ 

ᑭᐅᓂᕐᒧᑦ ᓴᖅᑮᓐᓇᖅᑐᒥ ᐊᕙᓗᖃᕆᐊᖃᕐᓂᖓᓄᑦ ᐊᑲᐅᙱᓕᐅᕈᑕᐅᔪᒥ ᑕᐅᕙᓂ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᒥᑦ 

ᑐᒥᖓᓐᓂ. ᑕᐃᔅᓱᒪᓂ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᓚᐅᖅᐳᑦ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ ᒪᑐᓯᒪᓂᖃᓪᓚᑦᑖᓚᐅᙱᓐᓂᖓᓂ ᓈᒻᒪᒃᑐᓂ ᐊᕙᓘᔪᓂᑦ 

ᑕᐃᒪᐃᓐᓂᖓᓄᑦ ᐊᖏᒡᓕᒋᐊᖅᓯᓪᓗᓂ ᐅᓗᕆᐊᓇᕐᓂᖓᓂ ᐃᓂᒋᔭᐅᔫᑉ ᓯᓚᑖᓂ ᐃᒪᕐᒥ ᑰᖕᓂᐅᔪᒥ (ᐊᔾᔨᙳᐊᑦ 9). ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕆᕗᑦ ᐊᑕᐅᓯᖅ ᐃᓕᔭᐅᓚᐅᑲᒡᕕᐅᔪᖅ ᐃᓂᐅᔪᓂ ᓴᓂᓕᖓᓐᓂ ᐊᒃᑕᑯᐃᑦ 

ᓄᓇᐅᑉ ᐃᓗᐊᓄᐊᖅᑕᐅᔪᓄᑦ ᐃᓂᐅᔪᒥ ᑲᑎᖅᓱᐃᕙᓪᓕᐊᖏᓐᓇᕐᓂᖓᓂ ᐊᖏᒡᓕᕙᓪᓕᐊᔪᒥ ᐊᑐᙱᑦᑐᓂ ᓱᓇᒃᑯᑖᓂ ᐊᒻᒪ 

ᐃᓱᒫᓘᑎᑕᖃᓚᐅᖅᐳᖅ ᐅᓇ ᐃᓕᓯᕝᕕᐅᓚᐅᑲᒃᑐᖅ ᐃᓂᐅᔪᖅ ᑕᐅᕗᖓᓕᒫᖅ ᐃᓕᓯᕝᕕᐅᓕᕐᓂᐊᕐᓂᖓᓂ ᐅᑯᐊ ᐱᖁᑎᐅᔪᑦ 

ᓴᓗᒻᒪᖅᓴᖅᑕᐅᑦᑎᐊᙱᒃᑯᑎᒃ ᐅᕝᕙᓘᓐᓃᑦ ᓅᑕᐅᓗᑎᒃ ᓈᒻᒪᒃᑐᒧᑦ ᐃᓂᐅᔪᒥ ᐃᒋᑕᐅᔪᒃᓴᐅᑕᐅᓗᑎᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕆᕗᑦ ᐃᒋᑕᐅᓯᒪᔪᒥ ᓄᓇᓯᐅᒻᒥ (ᐊᔾᔨᙳᐊᑦ 10) ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᓄᑦ 

ᐃᓂᐅᔪᒥ ᐊᒻᒪ ᐅᖃᐅᓯᐅᓚᐅᖅᐳᖅ ᐹᕙᓐᓛᓐᑯᑦ ᐃᓂᒋᔭᖓᓐᓂ ᐃᖅᑲᓇᐃᔭᖅᑎᖏᓐᓄᑦ ᐃᕐᙲᓐᓇᑲᐅᑎᒋ 

ᖃᓄᐃᓕᐅᕈᑕᐅᖁᔭᐅᓪᓗᓂ. ᖄᒃᑲᓐᓂᐊᒍᑦ, ᐳᐊᕐᕆᓯᓕᖕᒥ ᑕᑯᔭᐅᓚᐅᕆᕗᖅ ᐳᐊᕐᕆᔭᐅᔪᒥ ᓴᓂᕐᓂᑦ ᐃᒡᓗᕐᔪᐊᑉ ᐃᓗᐊᓂ 

(ᐊᔾᔨᙳᐊᑦ 11). ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨᖅ ᓲᓕ ᓈᒻᒪᒃᓴᖅᓯᒪᙱᓚᖅ ᑭᒡᓕᐅᔪᒥ ᐃᖏᕐᕋᓂᕆᔭᐅᔪᒥ ᐱᓕᕆᐊᖑᔪᒥ 

ᐹᕙᓐᓛᓐᑯᓐᓄᑦ ᑕᐃᒪᙵᓂ 2014-ᒥ ᑭᐅᓂᕐᒧᑦ ᐊᕙᓗᓯᒪᓂᐅᔪᒥ ᐊᑲᐅᙱᓕᐅᕈᑕᐅᔪᒥ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᓄᑦ 

ᐃᓂᒋᔭᖓᓂ. 

 

 

 

 

 

 

 

 

 

 

 

 

 

 

 

 

 
ᐊᔾᔨᙳᐊᑦ 10: ᐃᒋᑕᐅᔪᖅ ᓄᓇᓯᐅᑎ (ᕿᕐᓂᖅᑕᒥ ᑎᒃᑯᐊᖓᓂᓕᒃ) 

ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᒥᑦ 

 
ᐊᔾᔨᙳᐊᑦ 11: ᑲᔪᓯᔪᖅ ᖃᓄᐃᓕᐅᕈᑎᒃᓴᑦ ᐊᒃᑕᑯᐃᑦ ᓄᓇᐅᑉ 

ᐃᓗᐊᓄᐊᖅᑕᐅᔪᓄᑦ 

 

 

ᐃᑭᑦᑎᕕᐅᑉ ᐃᓂᖃᕐᕕᖓ 

ᐃᑭᑦᑎᕕᒃ ᓄᓘᔮᕐᓂ ᐅᔭᕋᖕᓂᐊᖅᕕᖓᓐᓂ ᐃᓂᒋᔭᖓᓂ ᓱᓕ ᐋᖅᑭᐅᒪᑎᑕᐅᑦᑎᐊᖏᓐᓇᖅᐳᖅ (ᐊᔾᔨᙳᐊᑦ 12) ᐊᒻᒪ ᐃᒋᑕᐅᔪᓂ 

ᓱᓇᒃᑯᑖᑦ ᑕᑯᔭᐅᓚᐅᖅᐳᑦ ᐊᕕᒃᑐᖅᑕᐅᓯᒪᓪᓗᑎᒃ ᓂᐱᑎᒐᖃᖅᑐᓂ ᐴᖑᔪᓄᑦ ᐃᑭᑎᑕᒃᓴᐅᔭᐅᓪᓗᑎᒃ (ᓲᕐᓗ, ᓂᖀᑦ ᐊᒻᒪ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

ᐸᐃᑉᐹᖑᔪᓂ ᐃᒋᑕᐃᑦ) ᐅᕝᕙᓘᓐᓃᑦ ᐊᐅᓪᓚᖅᑎᑕᐅᔪᒃᓴᓂ ᐃᓂᒋᔭᐅᔫᑉ ᓯᓚᑖᓄᑦ (ᓲᕐᓗ, ᕚᑕᓖᑦ, ᐊᒥᐊᕈᑏᑦ, ᐅᖅᓱᒐᓚᓕᖕᓂ 

ᐊᓪᓚᕈᑎᒃᓴᑦ, ᓂᕿᓕᐅᕐᕕᖕᒥ ᐅᖅᓱᕕᓃᑦ ᐊᓯᖏᓪᓗ) (ᐊᔾᔨᙳᐊᑦ 13). ᐃᒋᑕᒃᓴᑦ ᐊᕕᒃᑐᖅᑕᐅᓯᒪᓂᖏᑦ ᐱᐅᓯᒋᐊᖅᓯᒪᕗᖅ 

ᑕᑯᓚᐅᙱᓐᓇᑦᑕ ᐊᑐᖅᑕᐅᒃᑲᓐᓂᕈᓐᓇᖅᑐᓂ ᐃᒋᑕᐅᓯᒪᔪᓂ ᓱᓇᒃᑯᑖᓂ ᓲᕐᓗ ᖃᑦᑕᕋᓛᓂᑦ ᐃᑭᑎᑕᐅᔪᒃᓴᐅᑕᐅᔪᓂ ᑕᐃᒪᓇᑎᑐᑦ 

2018-ᖑᓚᐅᖅᑐᒥ. ᑕᐃᑲᓂ ᒫᓐᓇᐅᔪᒥ ᐃᓂᒋᔭᐅᔪᒥ ᐳᓚᕋᕐᓂᕐᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᓚᐅᖅᐳᑦ ᐊᖏᔪᐊᓗᖕᓂ ᖃᓕᕇᖅᓯᒪᓂᐅᔪᓂ ᐊᒃᓴᓗᐊᓂᑦ ᐊᒻᒪ ᐊᑐᖅᓯᒪᙱᑦᑐᓂ ᓱᓇᒃᑯᑖᓂ ᑐᖅᑯᖅᑕᐅᓯᒪᔪᓂ ᓯᓚᒥ 

ᐊᒻᒪ ᖃᓂᒋᔭᖓᓂ ᐃᑭᑦᑎᕕᖕᒥ ᐃᒡᓗᕐᔪᐊᒥ ᐲᖅᑕᐅᓯᒪᓕᕐᓂᖏᓐᓂ.  

 

ᐊᔾᔨᙳᐊᑦ 12: ᐃᑭᑦᑎᕕᒃ ᐃᒡᓗᕐᔪᐊᑉ ᐃᓗᐊᓂ 
ᐊᔾᔨᙳᐊᑦ 13: ᐃᒋᑕᐅᔪᓄᑦ ᐊᕕᒃᑐᖅᑕᐅᓯᒪᓂᖏᓐᓂ ᐃᒡᓗᕐᔪᐊᒥ 

 

ᐃᒪᕐᒥᒃ ᖁᕐᕕᖕᒥᙶᖅᑐᓪᓗ ᐊᓂᐊᕕᖓᓐᓂ 

ᑯᕕᖅᑕᖅᑕᐅᓂᑯᓂ ᐊᓂᐊᕙᓪᓕᐊᓂᖓᓂ ᐃᓂᐅᔪᒥ ᐃᓂᐅᕗᖅ ᓴᓗᒻᒪᖅᓴᖅᑕᐅᓯᒪᔪᓂ ᑯᕕᑎᑕᐅᓂᑯᓂ ᐃᒋᑕᐅᔪᓄᑦ 

ᓴᓗᒻᒪᖅᓴᐃᕝᕕᖕᒥ ᐊᓂᐊᕙᓪᓕᐊᕙᖕᓂᖓᓂ ᐱᔭᐅᔪᒥ ᐊᕙᑎᐅᔪᒥ (ᐊᔾᔨᙳᐊᑦ 14). ᐃᓂᒋᔭᐅᔪᒥ ᐳᓚᕋᕐᓂᐅᔪᒥ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᐳᑦ ᓄᓇᖓᓐᓂ ᑐᙵᕕᖃᑦᑎᐊᕐᓂᖓᓂ ᐊᑲᐅᙱᓕᐅᕈᑕᐅᔪᓂᒃ 

ᐱᑎᑕᐅᔪᓂ ᓄᖑᑉᐸᓪᓕᐊᓂᐅᔪᓂᑦ ᓄᓇᒥ ᐊᓂᐊᕙᓪᓕᐊᔪᓄᑦ ᓱᓪᓗᑯᑖᖏᓐᓂ ᐃᓕᔭᐅᕙᖕᓂᖏᓐᓂ (ᐊᔾᔨᙳᐊᑦ 15).  

 

 

ᐊᔾᔨᙳᐊᑦ 14: ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ 

 

ᐊᔾᔨᙳᐊᑦ 15: ᓄᖑᑉᐸᓪᓕᐊᓂᐅᔪᓂᑦ ᓄᓇᒥ ᑰᒡᕕᖏᑦᑕ 

ᓄᓇᖏᓐᓂᑦ 

 

 

 

ᓄᓘᔭᕐᓄᑦ ᐊᖅᑯᑎᒥ 

ᐊᖁᑎᓪᓗᒋᑦ ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᙱᓚᑦ ᐊᖏᔪᓂ 

ᐊᕙᑎᓕᕆᓂᕐᒧᑦ ᐊᑲᐅᙱᓕᐅᕈᑕᐅᔪᓂᒃ ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ ᐊᖅᑯᑎᐅᔪᖅ ᐋᖅᑭᐅᒪᑎᑕᐅᑦᑎᐊᖏᓐᓇᕐᒪᑦ. ᑭᓯᐊᓂ, 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

ᐃᓚᖏᓐᓂ ᐃᓂᐅᔪᓂ, ᐳᔪᕐᔪᐊᕐᓂᐅᔪᓂ ᑕᑯᔭᐅᓚᐅᖅᐳᑦ ᐊᖁᓐᓂᐅᔪᒥ ᕿᙳᐊᓄᑦ. ᖄᒃᑲᓐᓂᐊᒍᑦᒪ ᓯᑭᑑᒃᑯᑦ ᓇᓗᓇᐃᒃᑯᑕᐅᔪᓂ 

ᐊᒻᒪ ᐃᑳᕐᕕᖕᒧᑦ ᐃᑳᕐᕕᖏᓐᓂ ᑕᑯᕙᐅᓚᐅᖅᐳᑦ ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ (ᐊᔾᔨᙳᐊᑦ 16 ᐊᒻᒪ ᐊᔾᔨᖓᐊᑦ 17).  

 

ᐊᔾᔨᙳᐊᑦ 16: ᓄᑖᖑᔪᑦ ᐊᖅᑯᒻᒥ ᓇᓗᓇᐃᒃᑯᑕᐅᔪᑦ ᑕᐅᕘᓇ 

ᓄᓘᔭᕐᓄᑦ ᐊᖅᑯᑎᒥ 

 

ᐊᔾᔨᙳᐊᑦ 17: ᐃᑳᕈᑎᒃ ᑐᓚᑦᑕᕐᕕᓕᐊᕆᐊᑉ ᓄᓘᔭᕐᓄᑦ ᐊᖅᑯᑎᒥ 

 

 ᕿᙳᐊᓄᑦ 

ᐃᔾᔪᖅ ᓱᕈᖅᓯᔪᒃᑯᕕᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᐃᔾᔪᖅ ᓱᕈᖅᓯᔪᒃᑯᕕᖕᒥ ᐃᓘᕐᔪᐊᖓᓂ 

ᖃᐅᔨᒋᐊᒃᑲᓐᓂᕐᓂᕐᒧᑦ ᐃᖏᕐᕋᓂᕆᔭᖓᓐᓂ ᐃᒡᓗᕐᔪᐊᒧᑦ ᒪᓕᒃᑐᒥ ᐱᐅᓂᖅᐹᖑᔪᓂ ᐊᑐᖅᑕᐅᕙᒃᑐᓂ. ᐃᓚᖏᓐᓂ 

ᐱᐅᓯᒋᐊᖅᑎᑦᑎᓂᖃᕋᓗᐊᖅᑎᓪᓗᒍ ᑕᒪᐃᑎᒍᑦ ᐊᐅᓚᑕᐅᓂᖓᓄᑦ ᐃᒡᓗᕐᔪᐊᒥ, ᐃᓚᓕᐅᑎᑦᑎᓂᖅ ᐃᓚᐅᕈᑎᒃᓴᒥ ᐃᓗᕈᐱᐊᓕᖕᒥ 

ᓱᓇᒃᑯᑖᖑᔪᓂ ᐃᓗᐊᓂ ᐃᒡᓗᕐᔪᐊᒥ ᐊᑲᐅᙱᓕᐅᕈᑕᐅᖏᓐᓇᖅᐳᖅ ᐃᒡᓗᕐᔪᐊᒥ (ᐊᔾᔨᙳᐊᑦ 18 ᐊᒻᒪ ᐊᔾᔨᙳᐊᑦ 19). ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖕᑦ ᑕᑯᓚᐅᕆᕗᑦ ᑕᕆᐅᕐᓄᑦ ᐴᖑᔪᑦ ᑐᖅᑯᖅᑕᐅᖏᓐᓇᖃᑦᑕᕐᓂᖏᓐᓂ 

ᐃᓕᔾᔨᕕᐅᓚᐅᑲᒃᑐᒥ ᐃᓂᐅᔪᒥ ᐃᔾᔪᖅ ᓱᕈᖅᓯᔪᒃᑯᕕᐅᑉ ᖃᓂᒋᔭᖓᓂ ᐊᒻᒪ ᐱᓕᕆᔪᒪᔪᖅ ᓇᓗᓇᐃᖅᓯᔪᓐᓇᓚᐅᙱᓚᑦ ᖃᓄᖅ 

ᐊᑯᓂᐅᔪᒃᑯᑦ ᑐᖅᑯᖅᑕᐅᓂᐊᕐᓂᖓᓂ ᓂᕈᐊᒐᒃᓴᐅᔪᓂ ᐃᓱᒪᒋᔭᐅᓂᐅᔪᓂ ᓇᓗᓇᐃᖅᓯᓂᕐᒧᑦ ᑕᕆᐅᕐᒥ ᐴᖑᔪᑦ ᐃᓂᐅᔪᒥ 

ᑐᖅᑯᖅᑕᐅᖏᓐᓇᕐᓂᐊᕐᓂᖏᓐᓂ ᑕᐃᑲᓂ ᐃᓂᐅᔪᒥ ᐅᕝᕙᓘᓐᓃᑦ ᓱᔪᐃᓂᖏᓐᓄᑦ. 

 

 

ᐊᔾᔨᙳᐊᑦ 18: ᐃᔾᔪᖅ ᓱᕈᖅᓯᔪᒃᑯᕕᒃ 

 

ᐊᔾᔨᙳᐊᑦ 19: ᐊᐅᒃᑕᔫᑦ ᓱᓇᒃᑯᑖᑦ ᐃᔾᔪᖅ ᓱᕈᖅᓯᔪᒃᑯᕕᖕᒥ 

ᐃᓘᕐᔪᐊᒥ 
 

  

 

 

ᓵᑦᑐᒥ ᖄᓕᖕᒥ ᐆᒪᔪᓄᑦ ᐱᓕᕆᔾᔪᑕᐅᔪᒥ ᐃᒡᓗᖁᑎᖓᓐᓂ (MBR) 

ᓵᑦᑐᒥ ᖄᓕᖕᒥ ᐆᒪᔪᓄᑦ ᐱᓕᕆᔾᔪᑕᐅᔪᒥ ᐃᒡᓗᖁᑎᖓᓐᓂ ᐃᒋᑕᐅᔪᓄᑦ ᓴᓗᒻᒪᖅᓴᐃᕝᕕᐅᕗᖅ ᐲᖅᓯᓲᖑᔪᒥ ᐃᒪᖓᓐᓂ ᐃᓚᖓᓐᓂ 

ᑯᕕᖅᑕᖅᑕᐅᓂᐅᔪᒥ ᕿᒪᐃᓪᓗᓂ ᐸᓂᖅᑐᒥ, ᐃᑭᑎᑕᒃᓴᐅᔪᒥ ᐃᒋᑕᒃᓴᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

ᐃᖅᑲᓇᐃᔭᖅᑎᖏᑦ ᐳᓚᕋᓚᐅᖅᐳᑦ ᓵᑦᑐᒥ ᖄᓕᖕᒥ ᐆᒪᔪᓄᑦ ᐱᓕᕆᔾᔪᑕᐅᔪᒥ ᐃᒡᓗᖁᑎᖓᓐᓂ ᕿᙳᐊᓂ ᑐᓚᒃᑕᕐᕕᖓᑕ 

ᐃᓂᒋᔭᖓᓂ ᐊᒻᒪ ᐅᔾᔨᕈᓱᓚᐅᖅᐳᑦ ᐃᒡᓗᕐᔪᐊᖓ ᐊᐅᓚᑦᑎᐊᕐᓂᖓᓂ, ᓴᓗᒪᓪᓗᓂ, ᐊᒻᒪ ᑕᒪᐃᑎᒍᑦ ᐋᖅᑭᐅᒪᑎᑕᐅᑦᑎᐊᖅᖢᓂ 

ᑕᐃᒪᓇᑎᑐᑦ ᓯᕗᓂᐊᓂ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᓂ. 

 

ᓴᕕᒃᓴᓂᑦ ᐅᓯᓕᖅᓱᐃᕝᕕᒃ ᐊᒻᒪᓗ ᐱᖑᓕᐊᖑᓯᒪᔪᒃᑯᕕᒃ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐳᓚᕋᓚᐅᐱᕆᕗᑦ ᑕᐅᕘᓇ ᓴᕕᕋᔭᒃᓴᒥᑦ ᑐᓚᒃᑕᕐᕕᖓᑕ ᐃᓂᒋᔭᖓᓂ 

ᐊᒻᒪ ᑕᑯᓚᐅᖅᐳᑦ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᒃᑯᕕᖕᒥ ᖃᓄᐃᓕᐅᕐᓂᐅᔪᓂ ᐱᓕᕆᐊᖑᓂᖏᓐᓂ (ᐊᔾᔨᙳᐊᑦ 20). 

ᑕᑯᔭᐅᓚᐅᕆᕗᖅ ᑕᐃᑲᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᒃᑯᕕᖕᒥ ᖃᓄᐃᓕᐅᕐᓂᐅᔪᑦ ᐳᔪᖓ ᓱᐱᔭᐅᕙᓪᓕᐊᕗᖅ ᐱᖑᓕᐊᖑᓯᒪᔪᖅ 

ᐃᓂᐅᔪᒥ ᑕᐅᕗᖓ ᕿᙳᐊᓄᑦ ᐱᑎᑦᑎᔪᒥᒃ ᓇᒧᕈᓘᔭᖅ ᑲᑎᑉᐸᓪᓕᐊᓂᐅᔪᒥᑦ ᐳᔪᕐᓂ ᒥᑭᑦᑑᑎᒻᒪᕆᑯᓗᖕᓂ ᐊᐳᒻᒧᑦ ᐊᒻᒪ ᓯᑯᒧᑦ 

ᖄᖓᓂ ᑕᐅᕙᓂ ᕿᙳᐊᓂ (ᐊᔾᔨᙳᐊᑦ 21). ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᕆᕗᑦ ᐊᑕᐅᓯᖅ 

ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᓇᐅᑦᑎᖅᓱᕐᓂᐅᔪᒥ ᐱᓕᕆᕝᕕᖓᓂ ᕿᙳᐊᓂ ᐃᓂᖃᓚᐅᖅᐳᖅ ᖃᓂᓗᐊᖅᑐᒥ ᐃᓕᔭᐅᓚᐅᑲᒡᕕᐅᔪᒥ 

ᓂᕈᒻᒫᒃᑯᑕᖓᓂ ᐃᓂᐅᔪᒥᒃ ᐊᒻᒪ ᑲᒪᓂᐊᖅᑐᑦ ᓇᓗᓇᐃᖅᓯᓚᐅᖅᐳᑦ ᐊᔾᔨᒌᙱᕈᓘᔭᖅᑐᓂ ᖃᓄᐃᓕᐅᕐᓂᐅᔪᓂ 

ᐃᓱᒪᒃᓴᖅᓯᐅᕈᑕᐅᕗᑦ ᑎᑭᐅᑎᔪᒧᑦ ᓅᓐᓇᓱᐊᕐᓂᐅᔪᒥ ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᐱᓕᕆᕝᕕᖓᓂ ᐅᖓᓯᖕᓂᖅᓴᒧᑦ ᐃᓂᐅᔪᒧᑦ 

ᐊᓯᔾᔩᔾᔮᙱᒻᒪᑦ ᓈᒻᒪᑦᑎᐊᕐᓂᖓᓂ ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᓇᐅᑦᑎᖅᓱᕐᓂᐅᔪᒥ ᕿᙳᐊᓂ ᑐᓚᒃᑕᕐᕕᖓᓂ (ᐊᔾᔨᙳᐊᑦ 22).  

 

 
ᐊᔾᔨᙳᐊᑦ 20: ᓅᑎᕆᔾᔪᑎᒥᒃ ᐱᓕᕆᔾᔪᓯᖓᓐᓂ ᕿᙳᐊᓂ 

 
ᐊᔾᔨᙳᐊᑦ 21: ᓴᕕᕋᔭᒃᓴᒥᑦ ᐳᔪᖅ ᐊᐳᒻᒥ ᑕᐅᕙᓂ ᕿᙳᐊᓂ 

 

 
ᐊᔾᔨᙳᐊᑦ 22: ᐳᔪᕐᒥ ᑲᑕᒐᖅᐸᓪᓕᐊᓂᖓᓂ ᑕᐅᕙᓂ ᐃᓕᔭᐅᓚᐅᑲᒡᕕᐅᔪᒥ ᐃᓂᐅᔪᒥ ᕿᙳᐊᓂ 

ᐊᑦᑕᓇᖅᑐᑦ ᐃᒋᑕᐅᔪᑦ  

ᐊᑦᑕᓇᖅᑐᑦ ᐃᒋᑕᐅᔪᑦ ᑐᖅᑯᐃᕝᕕᖓ ᑕᑯᔭᐅᓚᐅᖅᐳᖅ ᐃᓂᖃᕐᓂᖓᓂ ᓴᓂᓕᖓᓂ ᕿᙳᐊᓂ ᐊᒻᒪ ᓂᕈᒻᒫᒃᑯᑕᐅᔪᒥ 

ᐊᑐᖅᑕᐅᓚᐅᖅᑐᒥ ᑐᙵᕕᒋᔭᐅᓪᓗᓂ ᐃᒡᓗᕐᔪᐊᒧᑦ ᐊᑦᑎᖕᓂᖓᓂ ᐊᒻᒪ ᖃᓂᓗᐊᕐᓂᖓᓂ ᑕᕆᐅᑉᒧᑦ ᐃᓂᐅᔪᒧᑦ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᐱᖅᓱᓚᐅᖅᐳᑦ ᐊᐱᖅᑯᑎᒃᓴᓂ ᐱᔾᔪᑎᖃᖅᑐᒥ ᐊᐅᓚᑕᐅᓂᐅᔪᓂ ᐊᒻᒪ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

ᐊᔾᔨᙳᐊᑦ 23: ᐊᑦᑕᓇᖅᑐᓄᑦ ᐃᒋᑕᐅᔪᓄᑦ ᑐᖅᑯᖅᑕᐅᕝᕕᖓ 

ᐋᖅᑭᐅᒪᑎᑦᑎᓂᐅᔪᒥ ᐃᒡᓗᕐᔪᐊᒥ ᐃᓚᖃᖅᑐᒥ ᑭᓱᓂᒃ ᐋᖅᑭᒃᓱᖅᓯᒪᔪᓂᑦ ᐃᓕᓯᒪᔪᖃᕐᓂᖓᓂ ᐱᑎᑦᑎᑦᑕᐃᓕᒪᓂᕐᒧᑦ 

ᑭᓈᓗᖃᕐᕕᐅᑉ ᐱᔪᓐᓇᐃᔾᔨᓂᖓᓐᓂ ᐊᒻᒪ ᑯᕕᕙᓪᓕᐊᓂᖓᓄᑦ ᐊᑦᑕᓇᖅᑐᓂᑦ ᐃᒋᑕᐅᔪᓄᑦ ᑕᕆᐅᓕᐊᕐᓂᖓᓄᑦ (ᐊᔾᔨᙳᐊᑦ 23).  

 

 

ᑕᑯᔅᓴᐅᓂᖓ ᐊᕙᑎᒥ ᑕᑯᒥᓇᕐᓂᖓᓗ ᐱᐅᓂᖓᓂ ᕿᙳᐊᓂ ᑐᓚᑦᑕᕐᕕᖓᓂ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕆᕗᑦ ᐃᓚᖏᑦ ᐱᔪᒥᓂᑐᖃᕐᕕᓐᓂᒃ ᐃᓕᔭᐅᕝᕕᐅᔪᓂ 

ᐃᓂᐅᒧᓂ ᑕᐅᕙᓂ ᕿᙳᐊᓂ ᑐᓚᒃᑕᕐᕕᖓᓂ, ᖃᐅᔨᒪᔭᐅᔪᓂ ᑲᑎᖅᓱᖅᐸᓪᓕᐊᔪᖃᖅᑐᓂ ᐊᒃᓴᓗᐊᓂᑦ ᖁᓕᕇᖕᓂᐅᔪᓂ ᐊᒻᒪ 

ᐃᒋᑕᐅᔪᓄᑦ ᓱᓇᒃᑯᑖᓂ, ᓴᓗᒻᒪᖅᓴᑦᑎᐊᖅᑕᐅᓚᐅᕐᓂᖏᓐᓂ ᑕᐃᒪᐃᓐᓂᖓᓄᑦ ᐱᐅᓯᒋᐊᖅᑎᑦᑎᓪᓗᓂ ᑕᑯᒥᓇᕐᓂᖓᓂ ᐃᓂᐅᔪᒥᑦ. 

ᑭᓯᐊᓂ, ᓇᓗᓇᐃᖅᑕᐅᓯᒪᔪᓂ ᐃᓂᐅᔪᓂ ᖃᓂᒋᔭᖓᓂ ᐅᒥᐊᕐᒧᐊᒥ ᐅᓯᑲᑦᑕᕐᕕᖓᓂ ᑕᑯᔭᐅᓚᐅᖅᐳᑦ ᓱᓕ 

ᑲᑎᖅᓱᐃᕙᓪᓕᐊᓂᖓᓂ ᐃᒋᑕᐅᔪᓄᑦ ᓱᓇᒃᑯᑖᓂ (ᐊᔾᔨᙳᐊᑦ 24). ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᓚᐅᖅᐳᑦ 

ᐃᓂᐅᔪᓂᒫᒥ ᓴᓗᒻᒪᖅᓴᐃᓂᐅᔪᒥ ᐸᕐᓇᒃᑕᐅᕙᓪᓕᐊᔪᖃᖅᐳᖅ ᑕᐃᑲᓂ ᐊᒻᒪ ᑭᖑᓂᐊᒍᑦ ᐅᓕᑲᓪᓚᖕᓂᐅᔪᒥᑦ ᑭᐅᓂᕐᒧᑦ 

ᐃᒋᑕᐅᔪᓄᑦ ᐊᐅᓚᑦᑎᓂᐅᔪᒥ ᐊᑲᐅᙱᓕᐅᕈᑕᐅᔪᓂᒃ ᐃᓂᒋᔭᐅᔪᒥ. 

2.2 ᑕᑯᔭᐅᔪᑦ ᐊᑐᖅᑐᒍ ᐊᕙᑎᓕᕆᔨᒃᑯᑦ ᐱᓕᕆᔪᓐᓇᐅᑎᖓ 005 

ᐅᑯᐊ ᑕᑯᔭᐅᓚᐅᖅᑐᑦ ᖃᐅᔨᓴᐃᓂᕐᒥ ᐃᓂᒋᔭᐅᔪᒥ ᐳᓚᕋᕐᓂᐅᓚᐅᖅᑐᒥ ᐱᔾᔪᑎᖃᖅᑐᓄᑦ ᐱᔾᔪᑎᖃᓪᓗᐊᑕᖅᑐᑦ ᑕᐃᒎᓯᓂᒃ ᐊᒻᒪᓗ 

ᖃᓄᐃᓕᖓᓂᐅᔪᓂᒃ ᐃᓚᒋᐊᕈᑕᐅᔪᒥ ᐅᔭᕋᕐᓂᐊᕐᕕᒃ ᓇᓗᓇᐃᒃᑯᑕᖓᓐᓂ ᓈᓴᐅᑎᓕᖕᒥᑦ 005-ᒥ: 

ᐊᔾᔨᙳᐊᑦ 24: ᖃᓕᕇᖕᓂᐅᔪᑦ ᓴᕕᕋᔭᖕᓂ ᐃᒋᑕᐅᓂᑯᓂ ᑕᐅᕙᓂ ᐅᒥᐊᕐᔪᐊᑉ 

ᐅᓯᖃᑦᑕᕐᕕᖓᓂ ᕿᙳᐊᓂ ᑐᓚᒃᑕᕐᕕᖓᓂ 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 18 ᓄᓘᔮᓂ ᐅᔭᕋᕐᓂᐊᕐᕕᒃ  

 ᐊᓂᖅᓵᖅᑐᕐᓇᐅᑉ ᐱᐅᓂᖓ – ᐳᔪᓕᕆᓂᖅ ᐊᒻᒪ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᒃ 

ᑲᒪᓂᐊᖅᑐᑦ ᐱᔭᕆᐊᖃᖅᑎᑕᐅᕗᖅ ᒪᓕᒃᑐᒥ ᖃᓄᐃᓐᓂᐅᔪᒧᑦ 10-ᒥ ᐊᒻᒪ 58-ᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 

ᓇᐅᑦᑎᖅᓱᕐᓂᕐᒧᑦ ᖃᓄᐃᓕᖓᓂᐅᔪᒥ ᐳᔪᕐᒥ ᑲᑎᑉᐸᓪᓕᐊᓂᐅᔪᒥᑦ ᐃᓂᒋᔭᐅᔪᒥ. ᐊᖁᑎᓪᓗᒋᑦ ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ, 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᖅᐳᑦ ᖃᔅᓯᒐᓚᖕᓂ ᐳᔪᕐᓂ ᑲᑕᒐᕐᕕᐅᔪᓂ ᐱᓕᕆᕝᕕᓂᑦ 

ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ, ᐅᔾᔨᕆᔭᐅᓯᒪᔪᒥ ᒪᓕᑦᑎᐊᕐᓂᖓᓂ ᐃᓚᖓᒍᑦ c-ᒥ ᖃᓄᐃᓐᓂᐅᔪᖅ 10-ᒥ (ᐊᔾᔨᙳᐊᑦ 25). 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᕆᕗᑦ ᓄᓇᓯᐅᑎᓂ ᐃᖏᕐᕋᓂᐅᔪᓂ ᐱᑎᑦᑎᓂᖃᓚᐅᕆᕗᖅ 

ᓴᖅᑭᑎᑦᑎᓂᐅᔪᓂ ᐳᔫᕐᔪᐊᕐᓂᐅᔪᓂ ᐊᒻᒪ ᐅᖓᓯᒃᑐᒧᑦ ᕿᕐᓂᖅᓯᓯᓕᕐᓂᖓᓂ ᐊᐳᑕᐅᔪᓂ ᖃᑦᑎᒃᑎᕆᓯᒪᔪᓂ ᑕᐅᕘᓇ ᐊᖅᑯᑎᒃᑯᑦ.  

 

 

 
ᐊᔾᔨᙳᐊᑦ 25: ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᐅᔾᔨᖅᓴᐃᕝᕕᒃ 

 

 
ᑕᐃᔅᓱᒪᓂ ᐃᓂᒋᔭᐅᔪᒥ ᐳᓚᕋᕐᓂᕐᒥ, ᑕᑯᒃᓴᐅᓂᖃᓚᐅᙱᓚᖅ ᐳᔪᕐᓂ ᑲᑎᑉᐸᓪᓕᐊᓂᐅᔪᒥᑦ ᐊᒻᒪ ᑲᑎᖅᓱᖅᐸᓪᓕᐊᓂᐅᔪᒥ ᑕᕆᐅᑉ 

ᓯᑯᖓᓂ ᑕᐅᕙᓂ ᕿᙳᐊᓂ ᐊᒻᒪ ᑕᐃᒪᐃᑕᐅᔪᒃᓴᐅᕗᖅ ᓱᐴᖅᑐᓂ ᓴᕕᕋᔭᒃᓴᒥᑦ ᐳᔪᕐᓂ ᑕᐃᑲᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᓄᑦ.  

 

 ᓄᓇᒥ ᐆᒪᔪᑦ ᐊᒻᒪᓗ ᐃᓂᒋᕙᒃᑕᖏᑦ  

ᒪᓕᒃᑐᒥ ᖃᓄᐃᓐᓂᐅᔪᒧᑦ 53 ᐊᒻᒪ 61-ᒧᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐹᕙᓐᓛᓐᑯᑦ ᑕᑯᒃᓴᐅᑎᑦᑎᔭᕆᐊᖃᖅᐳᑦ 

ᐱᓕᕆᐊᖑᓂᐅᔪᓂ ᐱᑎᑦᑎᑦᑕᐃᓕᒪᓂᕐᒧᑦ ᑐᒃᑐᓂ ᑐᖁᕋᖅᐸᓪᓕᐅᓂᐅᔪᓂ ᐊᒻᒪ ᐆᒪᔪᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐋᖅᑭᒃᓱᖅᓯᒪᔪᓂᑦ 

ᐃᓂᒋᔭᐅᔪᒥ. ᐃᓂᒋᔭᐅᔪᒥ ᐳᓚᕋᕐᓂᐅᔪᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᑕᑯᓚᐅᙱᓚᑦ ᑐᒃᑐᓂ 

ᖃᓂᒋᔭᖓᓂ ᐱᓕᕆᐊᖑᔫᑉ ᐃᓂᒋᔭᖓᓂ; ᑭᓯᐊᓂ, ᐊᒥᓱᓂ ᑎᕆᒐᓂᐊᓂ ᑕᑯᔭᐅᓚᐅᖅᐳᑦ ᑕᐅᕙᓂ ᐱᓕᕆᐊᖑᔪᒥ ᐃᓂᐅᔪᒥᑦ 

(ᐊᔾᔨᙳᐊᑦ 26). ᓴᕕᕋᔭᒐᓛᓂ ᐊᕙᓘᓂᐅᔪᓂ ᑕᑯᔭᐅᔪᖃᓚᐅᖅᐳᖅ ᑕᐅᕙᓂ ᑐᙵᕕᖓᓂ ᑕᒪᒃᑭᓂ ᑐᔪᕐᒥᕕᐅᔪᓄᑦ ᐃᒡᓗᕐᔪᐊᓂ 

ᑎᕆᒐᓂᐊᓂ ᐅᐸᒃᑎᑦᑕᐃᓕᒪᓂᕐᒧᑦ ᐊᒻᒪ ᐊᓯᖏᓐᓂ ᓂᕿᑐᐃᓐᓇᐃᓐᓈᓄᑦ ᐃᓯᕐᓂᖏᓐᓄᑦ ᐃᒡᓗᕐᔪᐊᓄᑦ ᒪᓕᒃᑐᒥ 

ᐱᔭᕆᐊᖃᕐᓂᐅᔪᓂ ᑕᐃᒎᓯᒥᒃ ᐊᒻᒪᓗ ᖃᓄᐃᓐᓂᐅᔪᖅ 64-ᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ. ᖄᒃᑲᓐᓂᐊᒍᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᐳᑦ ᐆᒪᔪᖃᕐᓂᕐᒧᑦ ᐊᓪᓚᑦᑐᐃᕖᑦ ᓂᕕᙵᑕᖅᑕᐅᓯᒪᓚᐅᕐᒪᑕ 

ᑐᐱᖅᓯᒪᕕᐅᑉ ᐃᒡᓗᖁᑎᖓᓂ ᐃᖅᑲᓇᐃᔭᖅᑏᑦ ᐊᓪᓚᑦᑐᐃᕕᔅᓴᖓᓂᒃ ᐆᒪᔪᕐᓂᒃ ᖃᐅᔨᔭᐅᔪᓂᒃ ᑕᑯᔭᐅᔪᓂᓪᓘᓐᓃᑦ ᓄᓘᔭᓂ, 

ᕿᙳᐊᓂ ᑐᓚᑦᑕᕐᕕᖕᒥ ᐊᒻᒪ ᑕᐅᕘᓇ ᓄᓘᔭᕐᓄᑦ ᐊᖅᑯᑎᒥ.  

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 19 ᓄᓘᔮᓂ ᐅᔭᕋᕐᓂᐊᕐᕕᒃ  

 
ᐊᔾᔨᙳᐊᑦ 26: ᑎᕆᒐᓂᐊᑉ ᑐᒥᖏᑦ 

3 ᖃᐅᔨᔭᐅᔪᐃᑦ ᓇᐃᓈᕈᑎᓪᓗ  

ᐅᑭᐅᒃᑯᑦ ᖃᓄᐃᓕᖓᓂᖓᓂ, ᖃᔅᓯᒐᓚᖕᓂ ᓄᓇᒥᒃ ᑕᑯᒃᓴᐅᓂᐅᔪᓂ ᐃᓚᒋᔭᐅᔪᓂ ᐱᓕᕆᐊᖑᔫᑉ ᐃᓂᒋᔭᖓᓂ 

ᑕᑯᔭᐅᑦᑎᐊᕈᓐᓇᓚᐅᙱᓚᑦ ᓯᑯᒧᑦ ᖃᓄᐃᓕᖓᓂᖓᓄᑦ ᐊᒻᒪ ᐊᐳᑎᖃᕐᔪᐊᕐᓂᖓᓄᑦ ᐃᓂᒋᔭᐅᔪᒥ. ᖄᒃᑲᓐᓂᐊᒍᑦ, ᐃᓚᖏᑦ 

ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐃᓚᒋᐊᖅᑕᐅᓯᒪᔪᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑕᒪᒃᑭᐅᒪᔪᒥ 

ᖃᐅᔨᓴᐃᓂᖃᕈᓐᓇᓚᐅᙱᓚᖅ ᐅᑭᐅᒃᑯᑦ ᐊᒻᒪ ᐊᒥᓱᓂ ᐱᓕᕆᐊᒃᓴᓂ ᑭᖑᕙᕆᐊᖅᑕᐅᔪᓚᐅᖅᐳᑦ ᐊᐅᔭᒧᑦ ᐃᓂᒋᔭᐅᔪᒥ 

ᐳᓚᕋᕐᓂᐅᓛᖅᑐᒥ ᑕᑯᔭᐅᓂᐅᔪᑦ ᐱᐅᓂᖅᓴᐅᓇᔭᖅᑐᒃᓴᐅᔪᓂ. ᑐᙵᕕᖃᖅᑐᓂ ᑕᑯᔭᐅᓂᐅᔪᓂ ᐅᕙᓂ ᐅᑭᐅᒃᑯᑦ ᐃᓂᒋᔭᐅᔪᒥ 

ᐳᓚᕋᕐᓂᐅᔪᒥ, ᑕᒪᕐᒥᒃ ᓄᓘᔮᓂ ᐅᔭᕋᕐᓂᐊᕐᕕᒃ ᐃᓘᕐᔪᐊᑦ ᐊᐅᒪᓂᖃᖅᑐᓂ ᑕᒪᐃᑎᒍᑦ ᐋᖅᑭᐅᒪᑦᑎᐊᖅᑑᔮᖅᐳᑦ ᓈᒻᒪᒃᑐᓂ 

ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᖃᖅᖢᑎᒃ ᐋᖅᑭᒃᓱᖅᓯᒪᔪᓂᑦ ᐊᒻᒪ ᐱᓕᕆᔾᔪᓯᐅᔪᓂ ᐃᓕᓯᒪᓪᓗᑎᒃ. ᖃᔅᓯᐊᕐᔪᖕᓂ ᐱᐅᓯᒋᐊᕈᑕᐅᔪᓂ 

ᑕᑯᓚᐅᕆᕗᑦ ᑕᐅᕘᓇ ᐱᓕᕆᐊᖑᔪᒧᑦ ᐃᓂᐅᔪᒥ ᐱᔾᔪᑎᖃᖅᑐᓄᑦ ᐅᑯᓄᖓ: 

• ᐊᐅᓚᑕᐅᓂᖓ ᐊᒃᓴᓗᐊᓄᑦ,  

• ᑲᔪᓯᑎᑦᑎᓂᖅ ᓄᓘᔭᕐᓄᑦ ᐊᖅᑯᑎᒥ,  

• ᓇᓗᓇᐃᒃᑯᑕᐅᔪᓂ ᓯᑭᑑᒃᑯᑦ ᐃᖏᕐᕋᔨᐅᔪᓄᑦ, ᐊᒻᒪᓗ  

• ᐳᔪᕐᓗᑦ ᐊᓂᐊᓂᖏᓐᓂ ᓯᖁᓪᓗᐃᕕᒻᒥ.  

 

ᐊᖑᒻᒪᑎᖁᓪᓗᒋᑦ ᐃᓚᒋᐊᖅᓯᒪᔪᒥ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᐊᒻᒪᓗ 

ᓇᓗᓇᐃᖅᑕᐅᖁᓪᓗᒍ ᐊᑦᑐᐃᓂᕐᓗᒍᑕᐅᔪᓐᓇᖅᑐᑦ ᐊᕙᑎᒧᑦ ᓴᖅᑭᖅᑕᐃᓕᑎᑕᐅᖁᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᖃᐅᔨᓴᕆᐊᖅᑎ ᓇᓗᓇᐃᖅᓯᓯᒪᕗᖅ ᐃᓚᖏᓐᓂ ᑲᒪᒋᔭᐅᔭᕆᐊᓕᓐᓂᑦ ᐋᖅᑭᑦᑕᐅᔭᕆᐊᓕᓐᓂᓪᓗ: 

 

3.1 ᐳᔪᕐᓗᑦ ᐊᓂᐊᓂᖏᓐᓂ ᓴᕕᕋᔭᒃᓴᒥᑦ ᓄᐊᑕᐅᓯᒪᕕᖓᑕ  

ᖃᓄᐃᓐᓂᐅᔪᖅ 10 ᑎᓕᐅᕆᕗᖅ ᐊᑐᓕᖅᑎᑕᐅᖁᓪᓗᒍ ᐳᔪᓕᕆᓂᖅ ᐊᒻᒪ ᖃᐅᔨᓴᐃᓂᕐᒧᑦ ᐸᕐᓇᐅᑎᒥᒃ ᐱᓕᕆᕕᒻᒥ 

ᐊᒃᑐᐃᓂᖃᖁᓇᒍ ᐊᓂᖅᓵᖅᑐᕐᓇᐅᑉ ᐱᐅᓂᖓᓂᒃ ᐳᔫᖃᑦᑕᓂᕐᒦᖔᖅᑐᒥᒃ. ᑕᐃᔅᓱᒪᓂᓂ ᒫᓐᓇᐅᔪᒥ ᐃᓂᒋᔭᐅᔪᒥ ᐳᓚᕋᕐᓂᕐᒥ, 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᐅᔾᔨᕆᓚᐅᖅᐳᖅ ᐳᔪᕐᒧᑦ ᐊᓂᐊᓂᖏᓐᓂ ᓴᕕᕋᔭᒃᓴᒥ ᐱᖑᓕᐊᖑᓯᒪᔪᓄᑦ ᐃᓂᒋᔭᖓᓂ 

ᓴᖅᑭᔮᖅᑎᑦᑎᓚᐅᕐᓂᖓᓂ ᐊᕙᑎᓕᕆᓂᕐᒧᑦ ᐅᓗᕆᐊᓇᕐᓂᐅᔪᒥ ᑕᕆᐅᕐᒥᐅᑕᓄᑦ ᐃᓂᐅᔪᒥ ᑕᐅᕙᓂ ᕿᙳᐊᓂ. ᐱᓗᐊᖅᑐᒥ, 

ᓴᕕᕋᔭᒃᓴᒥ ᐱᖑᓕᐊᖑᓯᒪᔪᓄᑦ ᖃᓄᐃᓕᐅᕐᓂᐅᔪᓂ ᑕᑯᔭᐅᓚᐅᖅᐳᖅ ᓴᕕᕋᔭᒃᓴᒥᑦ ᐳᒧᖓ ᓱᐱᔭᐅᕙᖕᓂᖓᓂ ᑕᐅᕘᓇ ᕿᙳᐊᓂ 

ᖃᓂᒋᔭᖓᓄᑦ ᐱᑎᑦᑎᔪᒥᒃ ᐅᖓᓯᒃᑐᒧᑦ ᐳᔪᕐᓗᒃ ᐃᓚᓕᐅᑎᓂᖓ ᑕᕆᐅᑉ ᓯᑯᖓᓄᑦ. ᐊᑲᐅᙱᓕᐅᕈᑕᐅᔪᖅ ᐳᔪᕐᓗᖕᒥᑦ 

ᑲᑎᑉᐸᓪᓕᐊᓂᐅᔪᒥᑦ ᑕᕆᐅᑉ ᓯᑯᖓᓐᓂ ᓴᖅᑭᑎᑕᐅᒐᔪᒃᑎᓪᓗᒍ ᓄᓇᓕᖕᒥᐅᑕᓂ ᒥᑦᑎᒪᑕᓕᖕᒥ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᑦ ᖄᖏᖅᓯᒪᓕᖅᑐᓂ ᐊᕐᕌᒍᓄᑦ ᒪᕐᕉᖕᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕈᓱᒃᐳᑦ 

ᐹᕙᓐᓛᓐᑯᑦ ᐱᓕᕆᓯᒪᙱᓐᓂᖓᓐᓂ ᓇᓗᓇᐃᖅᑕᐅᓯᒪᔪᓄᑦ-ᐃᓂᒋᔭᐅᔪᓂ ᖃᓄᐃᓕᐅᕐᓂᐅᔪᓂ ᒥᒃᖠᒋᐊᖅᑎᑦᑎᓂᕐᒧᑦ ᐅᕝᕙᓘᓐᓃᑦ 

ᐱᑎᑦᑎᑦᑕᐃᓕᒪᓂᕐᒧᑦ ᓴᕕᕋᔭᒃᓴᒥᑦ ᐳᔪᖓᓐᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᓄᑦ ᐃᓂᐅᔪᓄᑦ ᕿᙳᐊᓄᑦ ᐊᕙᑎᖓᓐᓄᑦ.  

 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᑕᑯᓚᐅᖅᐳᖅ ᑕᒪᐃᑎᒍᑦ ᐱᐅᓯᒋᐊᕐᓂᐅᔪᒥ ᐊᒻᒪ ᐱᔾᔪᑎᖃᖅᑐᒧᑦ ᐳᔪᕐᓗᑦ ᐊᓂᐊᓂᖏᓐᓂ 

ᓯᖁᓪᓗᐃᕕᒻᒥ ᐃᒡᓗᕐᔪᐊᖓᓂ, ᐹᕙᓐᓛᓐ ᓱᓕ ᐊᑐᓕᖅᑎᑦᑎᔭᕆᐊᖃᖅᐳᖅ ᓄᑖᙳᖅᐸᓪᓕᐅᔪᓄᑦ ᐊᑑᑎᖃᑦᑎᐊᖅᑐᒥ 

ᐋᖅᑭᒃᓱᖅᓯᒪᔪᓄᑦ ᐊᒻᒪ ᓴᓇᐅᒪᓂᕐᒧᑦ ᐋᖅᑭᒃᓯᒪᓂᖏᓐᓂᑦ ᒥᒃᖠᒋᐊᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐱᑎᑦᑎᑦᑕᐃᓕᒪᓂᕐᒧᑦ ᐳᔪᕐᓗᑦ 

ᐊᓂᐊᓂᖏᓐᓂ ᓯᖁᓪᓗᐃᕕᒻᒥ ᐃᒡᓗᕐᔪᐊᒥ. ᑕᐃᒪᐃᓐᓂᖓᓄᑦ, ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᐅᖃᓪᓚᖃᑎᖃᓛᕈᒪᕗᖅ ᑭᓱᓂᒃ 

ᓱᖏᐅᔾᔨᓂᕐᒧᑦ ᐊᐅᓚᑦᑎᓂᐅᔪᓂ ᐋᖅᑭᒃᓱᖅᓯᒪᔪᓂᑦ ᐹᕙᓐᓛᓐᑯᑦ ᐊᑐᕐᓂᐊᕐᓂᖏᓐᓂ ᒥᒃᖠᒋᐊᖅᑎᑦᑎᓂᕐᒧᑦ ᐳᔪᕐᒧᑦ 

ᓇᒧᙵᐅᕈᓘᔭᕐᓂᖓᓐᓂ ᓴᕕᕋᔭᒃᓴᒥᑦ ᐱᖑᓕᐊᖑᓯᒪᔪᓂᑦ ᕿᙳᐊᓄᑦ ᐊᐅᔭᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᕐᒥ ᐊᒻᒪᓗ ᐅᑯᐊ 

ᐋᖅᑭᒃᓱᖅᓯᒪᔪᑦ ᐃᓚᓕᐅᔾᔭᐅᔭᕆᐊᖃᕐᓂᐊᕐᒪᖔᑕ ᐳᔪᓕᕆᓂᖅ ᐊᒻᒪ ᖃᐅᔨᓴᐃᓂᕐᒧᑦ ᐸᕐᓇᐅᑎᖓᓐᓂ. 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 20 ᓄᓘᔮᓂ ᐅᔭᕋᕐᓂᐊᕐᕕᒃ  

3.2 ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᔾᔨᕈᓱᓚᐅᖅᐳᑦ ᐃᓂᒋᔭᐅᔪᒥ ᐳᓚᕋᕐᓂᐅᔪᒥ ᖃᔅᓯᒐᓚᖕᓂ ᐃᓂᐅᔪᓂ 

ᐱᓕᕆᐊᖑᔪᒧᑦ ᐱᓂᒋᔭᖓᓂ, ᐱᓗᐊᖅᑐᒥ ᐅᒥᐊᕐᔪᐊᓄᑦ ᐅᓯᔭᐅᕝᕕᖓᓐᓂ, ᐃᔾᔪᖅ ᓱᕈᖅᓯᔪᒃᑯᕕᖕᒥ ᐊᒻᒪ ᐊᒃᑕᑯᐃᑦ ᓄᓇᐅᑉ 

ᐃᓗᐊᓄᐊᖅᑕᐅᔪᑦ ᐱᔭᕆᐊᖃᖅᐳᑦ ᐱᐅᓯᒋᐊᖅᑐᒥ ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂ ᐊᒥᓱᐃᑦ ᐃᒋᑕᐅᔪᑦ ᓱᓇᒃᑯᑖᑦ 

ᓇᓂᔭᐅᓚᐅᕐᒪᑕ ᑲᑎᖅᓱᖅᐸᓪᓕᐊᓂᖏᓐᓂ ᑕᐃᑲᓂ.  

 

ᓲᕐᓗ, ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ ᐃᓂᒋᔭᖓᓂ, ᐊᕙᓗᓯᒪᓂᖓᓂ ᐊᑲᐅᙱᓕᐅᕈᑕᐅᔪᖅ ᓱᓕ ᐱᔭᕇᖅᑕᐅᓚᐅᖅᓯᒪᓇᓂ 

ᐊᑲᐅᙱᓕᐅᕈᑕᐅᕗᖅ ᖃᓄᐃᓕᐅᕐᓂᖃᖅᓯᒪᙱᒻᒪᑕ ᑲᒪᓂᐊᖅᑐᑦ ᑕᐃᒪᙵᓂ 2014-ᒥ ᒪᑐᑦᑎᐊᖅᓯᓯᒪᓂᕐᒧᑦ ᐃᒡᓗᕐᔪᐊᒥ 

ᐱᑎᑦᑎᑦᑕᐃᓕᒪᓂᕐᒧᑦ ᐃᓂᒋᔭᐅᔫᑉ ᓯᓚᑖᓂ ᓇᒧᙵᐅᕈᓘᔭᕐᓂᖏᓐᓂ ᐃᒋᑕᐅᔪᓄᑦ ᓱᓇᒃᑯᑖᓂ ᖃᓂᒋᔭᖓᓄᑦ ᓄᓇᐅᔪᒧᑦ. 

ᐃᓚᖓᒍᑦ ᒪᑐᓯᒪᓂᐅᔪᒥ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᑦ ᐃᒡᓗᕐᔪᐊᖓᓂ ᐃᓱᒪᒋᔭᐅᓪᓗᐊᙱᓚᖅ ᐊᑯᓂᐅᔪᒥ 

ᐸᕐᓇᒍᑎᐅᓂᖓᓂ ᐃᓂᒋᔭᐅᔪᒧᑦ ᐊᒻᒪ ᐱᐅᓂᖅᐹᓂ ᐊᑐᖅᑕᐅᓂᐅᔪᓂ ᐊᑐᓕᖅᑎᑕᐅᓪᓗᐊᖅᐳᑦ. ᐱᔭᕆᐊᖃᕐᓂᖃᕆᕗᖅ 

ᑲᒪᓂᐊᖅᑐᒧᑦ ᐲᖅᓯᓂᖏᓐᓂ ᐃᒋᑕᐅᔪᓂ ᓄᓇᓯᐅᒻᒥ ᐃᒋᑕᐅᓂᖓᓂ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᒥᑦ ᐱᓕᕆᕝᕕᐅᔪᒥ.  

 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᑕᐃᒫᒃ ᑐᒃᓯᕋᖅᐳᖅ ᐹᕙᓐᓛᓐᑯᓐᓄᑦ ᐱᕙᓪᓕᐊᑎᑦᑎᓂᖏᓐᓂ ᖃᓄᐃᓕᐅᕈᑕᐅᓂᐊᖅᑐᒥ-

ᐸᕐᓇᐅᑎᒥᒃ ᑭᐅᓂᕐᒧᑦ ᐊᕙᓗᓯᒪᔪᒥ ᐊᑲᐅᙱᓕᐅᕈᑕᐅᖏᓐᓇᖅᑐᒥ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᒥᑦ ᐊᒻᒪ ᑐᓂᓯᓗᑎᒃ 

ᐊᑯᓂᐅᓂᐊᕐᓂᖓᓂ ᑕᒪᒃᑭᐅᒪᔪᒧᑦ ᒪᑐᓯᒪᓂᐅᔪᒥ ᐊᒃᑕᑯᐃᑦ ᓄᓇᐅᑉ ᐃᓗᐊᓄᐊᖅᑕᐅᔪᓄᑦ ᓯᕗᓂᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᓂᒋᔭᐅᔪᒥ ᐳᓚᕋᕐᓂᕆᓛᖅᑕᖓᓂ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᐊᓛᖅᐳᑦ ᐃᓂᒋᔭᐅᔪᒥ 

ᐃᖏᕐᕋᓂᕆᓯᒪᔭᖓᓐᓂ ᐆᒧᖓ ᐅᖃᐅᓯᐅᓂᐅᔪᒥ ᑕᐃᑲᓂ ᐊᐅᔭᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᐅᓛᖅᑐᒥ ᐅᓂᒃᑳᓕᐊᒧᑦ. 

 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᐅᔾᔨᕈᓱᒃᐳᖅ ᐃᔾᔪᖅ ᓱᕈᖅᓯᔪᒃᑯᕕᖕᒥ ᖃᐅᔨᓴᖅᑕᐅᓛᕐᓂᖓᓂ ᐊᐅᔭᒥ ᐃᓂᒋᔭᐅᔪᒥ 

ᐳᓚᕋᕐᓂᐅᓛᖅᑐᒥ ᑕᑯᔭᖅᑐᕐᓂᕐᒧᑦ ᐃᖏᕐᕋᓂᕆᔭᐅᔪᒥ ᐱᓕᕆᓂᕐᒧᑦ ᐃᔾᔪᖅ ᓱᕈᖅᓯᔪᒃᑯᕕᖕᒥ ᐊᒻᒪ ᒥᒃᖠᒋᐊᖅᑎᑦᑎᓂᐅᔪᒥ 

ᐲᖅᓯᒪᓂᐅᔪᓂ ᐃᓚᐅᕈᑎᒃᓴᒥ ᐃᓗᕈᐱᐊᓕᖕᒥ ᓱᓇᒃᑯᑖᖑᔪᓂᑦ.  

 

3.3 ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᑦ 

ᐊᖏᓂᖓᓄᑦ ᓄᓇᒥᒃ ᓱᕋᒃᓴᕙᓪᓕᐊᓂᖓᓂ, ᐱᔭᕆᐊᖃᕐᓂᖃᖅᐳᖅ ᐹᕙᓐᓛᓐᑯᓐᓂ ᐊᑐᓕᖅᑎᑦᑎᓂᕐᒧᑦ ᓈᒻᒪᒃᑐᓂ 

ᓄᖑᑉᐸᓪᓕᐊᓂᐅᔪᓂᑦ ᐊᐅᓚᑕᐅᓂᐅᔪᓂ ᐋᖅᑭᒃᓱᖅᓯᒪᔪᓂᑦ ᐊᒻᒪ ᐊᑐᓕᖅᑎᑦᑎᓗᑎᒃ ᐅᔭᖅᑲᓄᑦ ᐊᕙᓗᓕᐅᕐᓂᕐᒥ 

ᐋᖅᑭᒃᓱᖅᓯᒪᔪᓂᑦ ᐊᒃᑐᖅᑕᐅᓯᒪᔪᓄᑦ ᐃᓂᐅᔪᓄᑦ ᑭᓈᓗᖃᐅᑏᑦ ᑰᒡᕕᖏᑦᑕ ᓄᓇᖏᓐᓂᑦ ᐱᑎᑦᑎᑦᑕᐃᓕᒪᓂᕐᒧᑦ ᓄᓇᒥᒃ 

ᓱᕋᒃᓴᕙᓪᓕᐊᓂᖓᓂ ᐃᓚᒋᔭᐅᒧᒥ ᐃᒪᕐᒥᒃ ᖁᕐᕕᖕᒥᙶᖅᑐᓪᓗ ᐊᓂᐊᕕᖓᓐᓂ. 

  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

2019-ᒥ ᐱᓕᕆᕕᐅᔪᓂ ᖃᐅᔨᒋᐊᕐᓂᕐᒧᑦ ᐅᓂᒃᑳᖅ – ᐊᐃᑉᕆᓕ 

 21 ᓄᓘᔮᓂ ᐅᔭᕋᕐᓂᐊᕐᕕᒃ  

 

ᑎᑎᕋᒃᑕᐅᔪᖅ ᐆᒧᖓ: ᓵᓚᒧᓂ ᐊᒧᓄ, ᐃᓕᓯᒪᑑᖅ 

ᑕᐃᒎᓯᖓ: ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ 

ᐅᓪᓗᖓ: ᔪᓚᐃ 30, 2019 

ᐊᑎᓕᐅᕐᕕᒃ:   

 

 

ᕿᒥᕈᔭᐅᔪᖅ ᐆᒧᖓ: ᑖᕋ ᐋᑯ  

ᑕᐃᒎᓯᖓ: ᑐᑭᒧᐊᒃᑎᑦᑎᔨ, ᐋᖅᑭᑦᑎᐊᖅᓯᒪᔭᕆᐊᓕᖕᓄᑦ ᐱᔨᑦᑎᕋᕐᓂᕐᒧᑦ 

ᐅᓪᓗᖓ: ᔪᓚᐃ 30, 2019 

ᐊᑎᓕᐅᕐᕕᒃ:  

 

 


